
КъБР-м и Парламентым щекIуэ -
кIащ республикэм и къэрал IуэхущIа-
пIэхэм епха щIалэгъуалэ советхэм я 
зэхыхьэ. Абы хэтащ КъБР-м и Пар-
ламентым и УнафэщI Егоровэ Та-
тьянэ, абы и къуэдзэ Къардэн Мурат, 
КъБР-м щIалэгъуалэм я IуэхухэмкIэ       
и министр Лу Азэмэт, республикэм        
и щIалэгъуалэ зэгухьэныгъэхэм я 
лIы кIуэхэр.

ЗЭХЫХЬЭР къыщызэIуихым, Лу Азэ-
мэт жиIащ зэхуэсыр КъБР-м и Парла-
ментым и илъэс 30-м и щIыхькIэ къы-
зэрызэрагъэпэщар икIи ар республи-
кэм и хабзэубзыху орган нэхъыщхьэм 
зэрыщекIуэкIым мыхьэнэшхуэ иIэу 
къызэрилъытэр. «Псом япэу щIалэ-
гъуа лэм я цIэкIэ сехъуэхъуну сыхуейт 
 КъБР-м и Парламентым, депутатхэм, 
къакIуа гъуэгуанэ дахэм щхьэкIэ, - къы-
хигъэщащ министрым. - Мыпхуэдэ 
зэхыхьэр етIуанэу идогъэкIуэкI. Япэр 
Урысейм и махуэм техуэу къызэдгъэпэ-
щауэ щытащ. Нобэрей зэIущIэр Iыхьи-
тIу дгуэшащ. Мыбдеж дыщы теп сэ-
лъыхьынущ республикэм и къэрал 
Iуэху щIапIэхэм епха щIалэгъуалэ со-
ветхэм зегъэужьыным лъэпощхьэпо 
хуэхъухэм. ИужькIэ Iуэхур нэхъ убгъуа-
уэ щызэпкърытхынущ КъБР-м и Проф-
созхэм я федерацэм и унэм. Къыхэз-
гъэщыну сыхуейт нобэ дэтхэнэми и 
Iуэху еплъыкIэр къызэрытлъытэнур, 
абы хэм япкъ иткIэ дызэлэжьыпхъэхэр 
зэрыдгъэбелджылынур».

Егоровэ Татьянэ жиIащ щIалэгъуалэ 
советхэр нэхъ жыджэру лэжьэн зэры-
щIадзэрэ куэд мыщIами, абы и мы-
хьэнэр псынщIэу нэрылъагъу зэры-
хъуар, къэралымрэ щIалэгъуалэмрэ 
зэдэзыгъэлажьэ IэмалыщIэу къызэ-
рыщIэкIар. «СыткIэ зэрыфIыр зи гугъу 
тщIы зэгухьэныгъэхэр жыпIэмэ, ар, 
шэч хэмылъу, щIалэгъуалэм сэбэп зэ-
рахуэхъурщ я зыужьыныгъэмкIэ, - 
жиIащ Егоровэм. - Абы къыхэкIыу адэ-
кIи а Iуэхур едгъэфIэкIуэну ди му-         
радщ. Мы зэхыхьэр КъБР-м и Парла-
ментым и илъэс 30-м ауэ сытми 
теду хуакъым, абы щхьэусыгъуэ иIэщ. 
Къэбгъэлъагъуэмэ, республикэм и хаб-
зэубзыху орган нэхъыщхьэращ къэрал 
къулыкъущIапIэхэм епхауэ щIалэгъуа-
лэ зэгухьэныгъэхэр къызэгъэпэщыныр 
зи жэрдэму щытар. КъБР-м и Парла-
ментым и ЩIалэгъуалэ палатэм хуэдэ-
хэр япэу къэралым къызэIузыхахэм 
 дащыщщ, икIи мы зэманым абы и еянэ 
зэхуэсыгъуэр мэлажьэри, ехъулIэны-
гъэхэр иIэщ. Илъэс 16-м къриубыдэу 

Дыгъэгъазэм и 16-м Москва щекIуэ -
кIащ хэхакIуэхэм я зэхыхьэ. Урысей Феде-
рацэм и Президент хэхыныгъэхэм къэра-
лым и УнафэщI Путин Владимир и канди-
датурэр къызэрыщигъэлъэгъуар абы зэ-
дэарэзыуэ щыдаIыгъащ.

«УФ-м и Iэтащхьэ Путин Владимир и 
фIыгъэщ иджырей Урысейм жыджэру 
зэры зиужьыр, къылъыкъуэкI шынагъуэ 
псоми игурэ и щхьэрэ зэтелъу пэщIэтыф 
къэрал нэхъ лъэщ дыдэхэм ящыщ зыуэ 
зэрыщы тыр. Дэ тхъумэн хуейщ зэдгъэ-
хъулIа псори, нэхъыщхьэу - ди зэкъуэты-
ныгъэр икIи зэ гъусэу ипэкIэ дызэ ры-
кIуэтэным дыхущIэ къупхъэщ. Путин Вла-

димир дэтIыгъкIэрэ дэ зи ужь дитри аращ, 
иджыпсту дызэрыт щы тыкIэм къигъэ-
лъагъуэр Хэкур зэрытхъу мэрщ, абы и 
 шынагъуэншагъэм, и щхьэхуитыныгъэм, 
зэ пIэзэрытыныгъэм дызэрытелажьэрщ, 
къыт щIэхъуэ щIэблэм я къэкIуэнум дэ зэ-
релIалIэрщ», - жиIащ КъБР-м и Iэтащхьэ 
КIуэкIуэ Казбек.

ЗэIущIэм кърихьэлIащ егъэджакIуэхэр, 
дохутырхэр, дзэ Iуэху хэхам хэтхэмрэ абы и 
вете ранхэмрэ, щIэныгъэлIхэр, жылагъуэ, 
щэн хабзэ лэжьакIуэхэр, спортсменхэр. Рес-
публикэм и лIыкIуэ гупым къабгъэдэкIыу, 
УФ-м и Президентыр диIыгъыу къэпсэлъащ 
«Илъэсым и егъэджакIуэ» урысейпсо зэ-
пеуэм и лауреат Къэшэж Аслъэн.

«Хэкум и хъумакIуэхэр» къэрал фон-
дым и къудамэу Къэбэрдей-Балъ къэрым 
щылажьэр нэхъыфIхэм зэры хабжам 
папщIэ, КъБР-м и Iэтащхьэ КIуэкIуэ Каз-
бек абы и унафэщI Цивилевэ Аннэ 
фIыщIэ хуищIащ. 

«ДЭ иджыри къэс зэрытщIам хуэдэу, дзэ 
Iуэху хэхам щыIэхэмрэ абыхэм я уна-
гъуэхэмрэ зыхуэныкъуэхэмкIэ дадэIэ пы-
къунущ. Ди республикэм щылажьэ къу-
дамэм Iуэху щызыщIэхэм сохъуэхъу икIи 
фIыщIэ ин яхузощI я гуапагъэм, гумащIа-
гъэм, ди ЛIыхъужьхэмрэ абыхэм я уна-
гъуэхэмрэ яхузэфIэкI псор махуэ къэс 
зэрыхуащIэм щхьэкIэ», - жиIащ КIуэкIуэ 
Казбек. 

Москва щызэхуэсахэм зыкъыхуагъэзащ 
Урысей Федерацэм и Президентым и 
Администрацэм и УнафэщIым и япэ 

къуэдзэ Кириенкэ Сергей, «Хэкум и хъу-
макIуэхэр» къэрал фондым и унафэщI 
Цивилевэ Аннэ. Къэрал фондым и лэ-
жьыгъэм и гуащIэ зэрыхилъхьэм папщIэ 
Цивилевэм ФIыщIэ тхылъ къритащ «Хэкум 
и хъумакIуэхэр» къэрал фондым и къуда-
мэу Къэбэрдей-Балъкъэрым щыIэм и 
Iэтащхьэ Дадэ МуIэед. 

ЗэIущIэм щызэхуэзахэр я лэжьыгъэм и 
пIалъэкIэ зэчэнджэщащ, дяпэкIэ къапэ-
щылъ къалэнхэм тепсэлъыхьащ. 

Урысей Федерацэм и Президент Пу -     
тин Владимир и унафэкIэ къызэрагъэпэ-
ща «Хэ кум и хъумакIуэхэр» къэрал 
фондыр  дзэ Iуэху хэхам щыIахэм меди-
цинэ, со циальнэ, психологие я лъэ-
ныкъуэкIэ ядо Iэпыкъу, ветеранхэр еджэ-
нымкIэ, IэнатIэ къагъуэтынымкIэ, мамыр 
гъащIэм тэмэму хэзэгъэжынымкIэ за щIе-
гъакъуэ. 

Медицинэм
зрагъэужь

КЪЭРЭШЕЙ-ШЭРДЖЭС. Урысейм и 
щIыналъэ зыбжанэм я къуажэхэм, 
къалэ теплъэ зиIэхэм, апхуэдэуи къалэ 
мыинхэм узыншагъэр хъумэным щы-
кIэлъыплъ я пэщIэдзэ IэнатIэхэм зе-
гъэужьыным трагъэкIуэдэну мылъкум 
хущIагъунущ. Правительствэм и Уна-

КъБР-м и Iэтащхьэ КIуэ-
кIуэ Казбек Террорым пэ-
щIэ тынымкIэ комиссэмрэ 
Оперативнэ штабымрэ я 
зэIущIэ иригъэкIуэкIащ. 

ЗЭIУЩIЭМ щытеп сэ лъы-
хьащ ИлъэсыщIэмрэ Хъуро-
мэмрэ епха махуэшхуэхэм 
шынагъуэншагъэр къыщы-
зэгъэпэщын зэрыхуейм. 

«Мы гъэм цIыху куэд къы-
зэщIэзыубыдэ дауэдапщэхэр 
едгъэкIуэкIыну ди мурад-
къым, - жиIащ КIуэкIуэ Каз-
бек. - ИтIани, егъэджэны гъэм 
пыщIа IуэхущIапIэхэми са-
бий IыгъыпIэхэми илъэсыщIэ 
псейм ещIэкIа махуэшхуэ- 
хэр къыщызэрагъэпэщынущ, 
театр теплъэгъуэхэр щагъэ-
хьэзырынущ. Абы къыхэкIыу, 
цIыхухэр щызэтрихьэ щIы-
пIэхэм шынагъуэншагъэ и 
лъэ ныкъуэкIэ яхуэсакъын 
 хуейщ», - къыхигъэщащ КIуэ-
кIуэ Казбек. 

«КъинэмыщIауэ, 2024 гъэм 
и гъатхэпэм УФ-м и Прези-
дентыр хахынущ. Ар цIыхуш-
хуэ зыхэтыну Iуэхугъуэщ, екIу-
рэ-ещхьу къызэгъэпэщын 
 хуейуэ», - къыдыщIигъуащ 
щIы налъэм и УнафэщIым. 

Махуи 4-щ къэнэжар
ПщIэ зыхуэтщI щIэджыкIакIуэ  лъапIэхэ! 2024 гъэм и япэ 

илъэс  ныкъуэм ди газетыр зыIэрыхьэну  хуейхэм абы 
щытрадзэну пIалъэр дыгъэгъазэм и 22-м еух.

«Адыгэ псалъэм» тедзэным феу жьэ рэкIыну, иужь дыдэ 
махуэхэм нэвмыгъэсыну фыкъыхудоджэ. Ди ныбжьэгъу 
пэжу адэкIи фыкъэнэну, дунеймрэ лъэпкъымрэ ехьэлIа 
Iуэхугъуэ нэхъыщ хьэхэм анэ дэлъ хуб  зэмкIэ къыдэкI газет 
закъуэмкIэ зыщывгъэгъуэзэным къы пыф щэну фыхуей-
мэ, фигу къыдогъэкIыж «Адыгэ псалъэм» мазихым и 
 уасэр:

унэм ныфхуахьынумэ - сом 897-рэ кIэпIейкIэ 96-рэ;
фэ езым пощтым къыще Iыф хы жы нумэ - сом 814-рэ 

кIэпIейкIэ 26-рэ.
«Адыгэ псалъэм» щытевдзэ хъунущ КъБР-м пощт 

зэпыщIэныгъэ хэм кIэ и  управленэм и IуэхущIапIэ псоми. 

Ди индексыр П 5894

Республикэм и лIыкIуэхэм 
Президентыр даIыгъ

НэхъыфIхэм хабжэ

Махуэшхуэхэр  шынагъуэншэу  екIуэкIын  хуэдэу

А псом ипкъ иткIэ, КIуэкIуэ 
Казбек Террорым пэщIэты-
нымкIэ комиссэм, Опера-
тивнэ штабым, республикэм 
и гъэ зэщIакIуэ IуэхущIапIэ-

хэм рэ муниципальнэ ад-
минист рацэхэм я лэжьа кIуэ-
хэмрэ къалэн ящищIащ хэ-
хы ны гъэм и пэ къихуэ зэ-
маным шынагъуэншагъэр 

ягъэ нэ хъэ пэну, IэIэт ще кIуэ-
кIыну щIыпIэхэм щIэп хъа-
джа гъэ къызэ рыщымыхъу-
ным хуэ сакъыну, цIыхубэм 
зы хуейр хахынымкIэ я хуи-

тыныгъэр яхъумэну. 
ЗэIущIэм къыщапщытэ -

жащ Терроризмэм пэщIэ ты-
нымкIэ комиссэм 2023 гъэм 
КъБР-м щригъэкIуэкIа лэ-
жьыгъэр, абы епха къэрал 
программэр республикэм 
ща гъэзэщIэху, 2021 - 2023 
гъэхэм зэфIаха Iуэхухэмрэ 
абыхэм ятекIуэда мылъкум-
рэ. 

Республикэм и Iэтащхьэм 
къыхигъэщащ 2024 гъэм лэ-
жьыгъэшхуэ къазэры пэ щы-
лъыр, щIэпхъаджагъэ къа-
мыгъэхъун папщIэ, къарууэ 
щыIэр къызэрагъэсэбэпып-
хъэр. 

ИкIэщIыпэкIэ ягъэзэщIап-
хъэ Iуэхухэм ящыщу къалъы-
тащ политикэ и лъэныкъуэ - 
кIэ мыхьэнэшхуэ зиIэ зэIу-
щIэхэр шынагъуэншэу къызэ-
гъэпэщын зэрыхуейр, псом 
хуэмыдэу махуэшхуэхэр, 
 щэнхабзэмрэ спортымрэ еп-
хахэр. Гулъытэ нэхъыбэ яхуэ-
фащэщ Президентым и хэ-
хыныгъэм егъэщIылIа Iуэху-
гъуэхэм. 

ЩIалэгъуалэ зэгухьэныгъэхэм я къарур
ЩIалэгъуалэ палатэм я къэухьым 
 щыхагъэхъуащ ныбжьыщIи 100 бжы-
гъэхэм. Куэдым иджыпсту IэнатIэфI 
яIэу мэлажьэ. КъызэрыслъытэмкIэ, 
аращ щапхъэ хуэхъуар муниципальнэ 
IуэхущIапIэхэми апхуэдэ советхэр къы-
щызэIуахыныр къыхэлъхьэным. Икъу-
кIэ мыхьэнэшхуэ иIэщ къэралымрэ 
щIа лэгъуалэмрэ зэрыщIэу зы Iуэхум 
елэжьыным. Нобэ ди щIалэгъуалэр 
зэрыжыджэрым гу лъумытэу къанэр-
къым, абы къыхэкIыу дызэрыфщыгу-
гъыр зэвгъэхъулIэфыну ди гуапэщ».

- Дызэрыщыгъуазэщи, ди зэманым 
гъэсэныгъэм, щIалэгъуалэ Iуэхухэм 
 гулъытэшхуэ хуещI къэралым, - пищащ 
Лу Азэмэт. - Псом хуэмыдэу иужьрей 
илъэситхум щIэблэм ядэлэ жьэ нымрэ 
щIэгъэкъуэн яхуэхъунымрэ ехьэ лIауэ 
лэжьыгъэшхуэ йокIуэкI. Ауэ, сэ сызэре-
плъымкIэ, зи гугъу тщIы щIа лэгъуалэ 
советхэм хыхьэхэм езыхэм нэсу къа-
гурыIуэркъым жылагъуэ IуэхущIапIэм и 
мыхьэнэмрэ къэрал къу лыкъущIапIэ-
хэм зэрадэлэжьапхъэ щIы кIэмрэ. Абы 
къыхэкIыу нобэ ди мурадщ къэтIэта 
Iуэхум хэлъ гугъуехьхэр зэ хэдгъэкIыу 
хэкIыпIэхэр къэдгъэлъэ гъуэну. Псом 
нэхъыщхьэу ди къалэныр щIалэгъуа-
лэм лъэныкъуэ зэхуэмыдэ хэмкIэ ядэ-
лажьэ IэщIагъэлIхэм я Iэзагъэм хегъэ-
гъэхъуэнырщ, абыхэм зэра дэлажьэ 
щIыкIэм зезыгъэужьын щIыналъэ, му-
ниципальнэ программэхэр зэхэдгъэу-
вэнырщ, КъБР-м и Парла ментым и 
ЩIалэгъуалэ палатэмрэ  КъБР-м и ЩIа-
лэгъуалэ правительст вэмрэ щIалэгъу-
алэ советхэм гъуазэ яхуэтщIынырщ. 

Лу Азэмэт къыхигъэщащ министер-
ствэр къыщызэрагъэпэщым зы Iуэху-
щIапIэ зэримыIар, иджы абы мыгувэу 
метр зэбгъузэнатIэ мини 6,5-рэ къы-
зэщIиубыдэу зы щIалэгъуалэ цент рым 
и унэрэ Къэщкъэтау дащIыхьамрэ къы-
зэIуахыну зэрамурадыр. «Республикэм 
и унафэщIхэм я дэIэпыкъуныгъэрэ 
 федеральнэ программэхэмрэ я фIы-
гъэкIэ, къыкIэлъыкIуэ илъэсым иджы-
ри апхуэдэ IуэхущIапIэу плIы къызэIут-
хыну дыщогугъ. Ди мурадщ етIанэгъэ 
муниципалитет къэс щIалэ гъуалэ 
 центрхэм я унэ щытщIыну», - дыщIи-
гъуащ министрым.

Лум зэрыжиIамкIэ, Налшыкрэ Про-
хладнэрэ къищынэмыщIа, республи-
кэм и муниципальнэ район, къалэ ок -
руг 11-м я щIыпIэ администрацэхэм еп-
хауэ щIалэгъуалэ советхэр щыIэщ. 
Лэжьыгъэр нэхъыфIу щызэтеубла щIы-
налъэхэм ящыщу министрым къыхи-
гъэщащ Май, Дзэлыкъуэ, Тэрч район-

хэр. Министрым дыщIигъуащ щIалэ-
гъуалэр къыдахьэхын папщIэ, апхуэдэ 
зэгухьэныгъэхэм щрагъэблагъэкIэ зэ-
рагъэгушхуэ Iэмалхэми егупсысын зэ-
рыхуейр. Щыуагъэу къилъытэхэм ящы-
щу къигъэлъэгъуащ щIалэгъуалэ совет-
хэр щызэщIагъэуIуэкIэ нэхъыбэу къы-
зэщIрагъэубыдэр школхэм щеджэхэр 
зэрыарар, абы щыгъуэм зи ныбжьыр 
илъэс 35-м нэсхэр лъэныкъуэкIэ къы-
зэрынэр. 

ИрагъэкIуэкI лэжьыгъэм теухуауэ зэ-
хыхьэм къыщыпсэлъащ Шэрэдж рай о-
ным щыIэ ЩIалэгъуалэ советым и 
унафэщI Саракуев Хьэсэн. ЩIалэм зэ-
рыжиIамкIэ, зэгухьэныгъэм цIыху 35-рэ 
къокIуалIэри, абыхэм ящыщу процент 
30-р зи ныбжьыр илъэс 14-м къы щы-
щIэдзауэ 18 хъухэрщ, лэжьэн щIэзы дза 
щIалэгъуалэу хэтыр процент 15 мэхъу, 
районым и жылагъуэ, политикэ зэгу-
хьэныгъэхэм я лIыкIуэхэр - процент 20, 
студентхэр - процент 20, щIыналъэм и 
Iуэхухэм жыджэру хэтхэр - процент 15. 
Къэпсэлъам къызэрыхигъэщамкIэ, зэ-
гухьэныгъэр къызэрагъэпэщащ щIы-
налъэм щыIэ Iуэхухэм щIалэгъуалэр 
жыджэру хэгъэтын мурадкIэ. Советым 
зи чэзу зэIущIэр дыгъэгъазэм и 23-м 
иригъэкIуэкIыну траухуащ, абы щIалэ-
гъуалэм щагъэбелджылынущ 2024 
гъэм я нэIэ зытрагъэтыну Iуэхугъуэ нэ-
хъыщхьэхэр.

КъБР-м и Профсоюзхэм я федера-
цэм и ЩIалэгъуалэ советым и унафэщI 
Ету Нурмухьэмэд тепсэлъыхьащ 2023 
гъэм, иджы япэ дыдэу, Кавказ Ищ-
хъэрэ профсоюз щIалэгъуалэ зэхы-
хьэшхуэр къызэрызэрагъэпэщам, абы 
ипкъ иту зэрырагъэкIуэкIам «Профсо-
юзым и пашэ ныбжьыщIэ» урысейпсо 
зэпеуэм и щIыналъэ Iыхьэр. 

ХъумапIэ банкым и къудамэу КъБР-м 
щыIэм и ЩIалэгъуалэ советым и пашэ 
Срыкъуэ Ислъам зэхыхьэм хэтахэм 
яжриIащ зэгухьэныгъэм хэт щIалэгъуа-
лэр зэрыхьэзырыр республикэ уна-
фэщIхэм ядэлэжьэну.

Егоровэ Татьянэ зэхыхьэм щыжаIар 
къыщызэщIикъуэжым, къыхигъэщащ 
зи гугъу ящIа щIалэгъуалэ советхэр 
щIэблэм зэрызаужьыну IэмалыфIу зэ-
рыщытыр, апхуэдэхэр депутатхэми 
щIы налъэ унафэщIхэми ядэлэжьэным 
мыхьэнэшхуэ зэриIэр, къищынэмы-
щIауэ, абыхэм, ныбжьыщIэхэм къищы-
нэмыщIа, IэщIагъэ зэзыгъэгъуэтахэри 
нэ хъыбэу хэшэн хуейуэ къызэрилъы-
тэр.

БАГЪЭТЫР Луизэ. 

Къэбэрдей-Балъкъэрым 
Мэкъумэш хозяйствэмкIэ и 
министерствэм и пресс-
IуэхущIапIэм иджыблагъэ 
къызэритамкIэ, «Дунейпсо 
зэпыщIэныгъэхэмрэ хамэ 
къэралхэм продукцэхэр 
 яхуегъэшэнымрэ» лъэпкъ 
проектым ипкъ иткIэ 2023 
гъэм къриубыдэу респуб-
ликэм и мэкъумэшыщIэ- 
хэм къащэхуащ къэкIы-
гъэхэм псы зэрыщIагъэ-
лъадэ, иджы рей мардэм 
 къитIасэ машинэ зэхуэ-
мыдэу 66-рэ. 

АБЫХЭМ яхэтщ уэшх къы-
щешхым деж хуэдэу хьэсэ -
хэр псыкIэ зыгъэнщI маши-
нэхэр, псыр ихъуреягъкIэ зэ-
рызэбграутхыкI спринклер-
хэр, ткIуэпс-ткIуэпсурэ псыр 
зэрыщIагъэлъадэ техникэхэр. 

Дызэрыт илъэсым къриу-
быдэу псы зыщIагъэлъадэ 
щIым гектар мини 6,4-рэ 
 къыхагъэхъуащ. Нэгъабэрей 
бжы гъэхэм елъытауэ ар хуэ-
дищкIэ нэхъыбэщ - 2022 гъэм 
абы хагъэхъуэфар гектар 
 мини 2 къудейщ. Феде-
ральнэ, щIыналъэ бюджет-
хэм щыщу къэралым а Iуэхум 
хухихащ сом мелуан 665-м 
щIигъу. 

Апхуэдэ Iуэху бгъэдыхьэ -
кIэм и фIыгъэкIэ республи-
кэм и мэкъумэшыщIэхэм, 
щIым те лэжьыхьхэм Iэмал 
ягъуэтащ псы зэрыщIагъэ-
лъадэ техникэ зэмылIэужьы-
гъуэхэр къащэхуну. А унэ тIы-
ныгъэм зэ регугъум и фIы-
гъэкIэ щIым къытрах гъавэм 
и куэдагъым илъэс къэс хэ-
хъуэ зэпытщ, къитащ КъБР-м 
Мэкъумэш хозяйствэмкIэ и 
министерст вэм. 

ХЬЭЩЫКЪУЕЙ  Олег. 

ПсыщIэгъэлъадэхэр
къащэху

фэщI Мишустин Михаил Iэ щIидзащ 
 апхуэдэхэм сом мелуан 850-м щIигъу 
яхухэхыным теухуа унафэм. Къэрэ-
шей-Шэрджэсри ящыщщ абы хагъэ-
хьа и щIыналъэ 14-м. 

- ФЕДЕРАЛЬНЭ ахъшэмкIэ къэтщэху-
нущ медицинэ Iэмэпсымэхэр, зэIэзап-
хъэхэр сымаджэщхэм зэрашэну, доху-
тырхэр ираджэмэ, зэрыкIуэну авто-
машинэхэр. Абы мыхьэнэшхуэ иIэщ 
щIыпIэ пхыдзахэм щыпсэухэм я дежкIэ, 
- къет КъШР-м узыншагъэр хъумэным-
кIэ и министерствэм.

Къыхэгъэщыпхъэщ 2024 гъэм тещIы-
хьа къэрал бюджетым узыншагъэр 
 хъумэным епха пэщIэдзэ IэнатIэхэм зе-
гъэужьыным сом мелард 80 хухахыну 
зэрамурадыр. 

Зэрызэдэлэжьэну
щIыкIэр яубзыху

АДЫГЕЙ. Мейкъуапэ лэжьыгъэ 
IуэхукIэ щызэхуэзащ Урысейм и 
 ЩIалэгъуалэм я зэгухьэныгъэм и рес-
публикэ щIыналъэ къудамэм и уна фэ-
щIымрэ Суд приставхэм я федеральнэ 
къулыкъум щIыпIэм щиIэ управленэм 
и щIалэгъуалэ советым щыщхэмрэ. 

АБЫ унафэ къыщащтащ лъэныкъуэ-
хэм я зэпыщIэныгъэр кIыхьу зэрыщы-
тынум теухуауэ. Зэрызаужьыну щIы -
кIэр, зэрызэдэлэжьэну унэтIыныгъэхэр 
щаубзыхуащ. Мы зэIущIэм и фIыгъэкIэ 
лъэныкъуитIми Iэмал ягъуэтащ акцэ 
зэхуэмыдэхэм хэтыну. 

«Зэхуэзэм хэтахэм къыхагъэщащ 
егъэджэныгъэ, щэнхабзэ, спорт Iуэху-
хэм зэщIыгъуу щызэдэлэжьэну зэ-
рыхьэ зы рыр», - къет Адыгэ Республи-
кэм щыIэ УФССП-м и пресс-IуэхущIа-
пIэм. 

УЭРДОКЪУЭ  Женя.

КъБР-м и Iэтащхьэмрэ Правительствэмрэ я пресс-IуэхущIапIэм къызэритамкIэ

Зыгъэхьэзырар 
ЩХЬЭЩЭМЫЩI ИЗЭЩ.

Дунейм
щыхъыбархэр

Зи  жьэ  куэд  жиIэм  и  Iэ  куэд  ищIэркъым.

Лъэпкъ Iущыгъэ:

ПщIэншэу
ирагъэджэнущ

«Хэкум и хъумакIуэхэр» фон-
дымрэ «Синергия» университе-
тымрэ зэгурыIуэныгъэ зэра-
щIылIащ дзэ Iуэху хэ хам и вете-
ранхэмрэ абы хэ кIуэдахэм я 
благъэ-Iыхь лы хэмрэ пщIэншэу 
зэрырагъэджэнум, иужькIэ 
ахэр лэжьапIэ IэнатIэкIэ къы зэ-
рызэрагъэпэщынум теу хуауэ. 
Апхуэдэ хъыбарыр «Синергия» 
егъэ джэныгъэ IуэхущIапIэм и 
 президент Лобов Вадим и телег-
рам напэкIуэцIым кърилъхьащ. 

ЛОБОВЫМ къыхигъэщащ дзэ 
Iуэ хухэм хэтауэ къэзыгъэзэжа 
куэ дым мамыр гъащIэм лэ-
жьыгъэ тыншу къы зэ рыщамы-
гъуэтыр. «Дзэ Iуэху хэхам и вете-
ранхэу  психологическэ дэIэ пы-
къуныгъэ хуэныкъуэхэм защIэ-
дгъэ къуэ нущ, апхуэдэу 
«Си нергия»  университетым и  
медицинэ фа культетым хэту 
къызэIудох апхуэ дэхэм ядэ-
лэжьэну психолог-Iэ щIа гъэлI -           
хэр щыдгъэхьэзырын къудамэ. 
Нэхъыщхьэращи,  дзэ   Iуэху                                           
хэхам хэтахэмрэ абы хэ кIуэда-                 
хэм я благъэ-Iыхьлы хэмрэ пщIэн-
шэу щIэныгъэ щыз ра гъэ гъуэ-
тыфынущ уни вер ситетым и дэт-
хэнэ къудамэми. Псалъэм па-
пщIэ, юриспруденцэмкIэ, 
экономикэмкIэ, къэрал Iуэхур зе-
гъэ  кIу э нымкIэ, робототехникэм-
кIэ, спорт менеджментымкIэ, 
гра фикэ дизайнымкIэ, нэгъуэщI-
хэмкIи. КъищынэмыщIауэ, нэ-
хъа пэкIэ зрагъэгъуэта Iэ щIа гъэ-
хэмкIи я Iэзагъэм, щIэ ныгъэм 
щыхагъэхъуэ фынщ.

Университетым еджэныгъэр 
цIыхухэм я тын шыпIэм хуэ щIауэ 
къыщызэгъэ пэщащ: ма  хуэрые-
джэуи хъунущ,  бжыгъэр зи лъаб-
жьэ платфор мэм и Iэмалхэр къа-
гъэсэбэпу зэ пэIухауи щIэныгъэ 
зрагъэгъуэ тыфынущ», - жиIащ 
Лобов Вадим.

Абы и псалъэхэм къызэры хэ-
щам кIэ, университетыр  къауха 
нэужь, «Синергия»-м цIыхухэр  
IэнатIэкIэ къызэгъэ пэщынымкIэ 
и центрым и Iэ щIагъэлIхэр абы-
хэм дэIэпыкъуэгъу яхуэхъунущ 
лэжьыгъэ къа гъуэтынымкIэ.

Хуэмейми,
къащэху

Европэ зэгухьэныгъэм хэт 
къэ ралхэм COVID-19-м зэ ры-
пэщIэт вакцинэу мелуан 215-рэ 
хыфIадзэжащ. Псори зэхэту 
абы текIуэдащ еврэ меларди 
4-м нэблагъэ.

«POLITICO» газетым къы зэры-
хигъэщымкIэ, 2020 гъэм щегъэ-
жьауэ, коронавирус узыфэ зэ ры-
цIалэм и япэ вакцинэр къэпщы-
тэныгъэм пхы кIа нэужь, ЕС-м хэт 
къэралхэм къащэхуащ хущхъуэ 
зэ  хьэ лIэгъуэу мелард 1,5-рэ. 

Мы махуэхэм Москва щекIуэкIащ 
 «Ме дицинэмрэ фIагъымрэ» урысей щIэ-
ныгъэ-практикэ конференц. Ар къы зэ-
рагъэпэщащ Урысей Федерацэм    Узынша-
гъэр хъумэнымкIэ и министерствэм, Узын-
шагъэр хъумэнымкIэ IэнатIэр къэзыпщытэ 
федеральнэ къулы къущIапIэм, ФIагъым-
кIэ лъэпкъ институтым. 

ЗЭХЫХЬЭМ хэтащ Урысейм и щIыналъэ  
89-м, хамэ къэрали 6-м къикIа цIыху 1079-рэ. 
Узыншагъэр хъумэнымкIэ IэнатIэ, медицинэ 
IуэхущIапIэ зэхуэмыдэхэм я унафэщIэхэр ма-
хуитIкIэ екIуэкIа кон ференцым лэжьыгъэ и 
пIалъэкIэ щызэ хъуэжащ. Апхуэдэу абы щы-
тепсэлъыхьащ илъэс екIуэкIым узыншагъэр 
хъу мэнымкIэ IэнатIэм игъуэта зыужьыны-
гъэхэм, зыIууэ гугъуехьхэм, абыкIэ щыIэ хэ-
кIы пIэхэм, къалэныщIэхэр яубзыхуащ, ды-
зытехьэну гъэм и къалэнхэри къагъэлъэ-
гъуащ. 

Илъэс къэс конференцым хыхьэу 
 Узын шагъэр хъумэнымкIэ IэнатIэр къэщы тэ 

 Къапщтэмэ, цIыху къэс вакци-
нищ хуэзэрт. Къызэрагъэлъа-
гъуэмкIэ, узы фэ зэ ры цIалэм зэ-
рыпэщIэт  хущхъуэ нэхъыбэ хы-
фIэзыдзар Германиерщ: вак-
цинэу мелуан 83-рэ. 

Апхуэдэу щытми, COVID-19-м 
зэрыпэщIэт хущхъуэхэр ЕС-м 
иджыри къыIэрохьэ,    сыт щхьэкIэ 
жыпIэмэ «Pfizer» компанием 
иращIылIа  зэгурыIуэныгъэм  
ипкъ           иткIэ, зэгурыIуэныгъэм 
хэт къэралхэм вакцинэр къащэху-
нущ 2027 гъэ пщIондэ.

 
Дыгъэгъазэм и 19,

гъубж

ХуэмыщIауэ псэухэм защIэ-
гъэкъуэным и дунейпсо махуэщ

Урысей Федерацэм Шына-
гъуэншагъэмкIэ и Къэрал 
 къулыкъум и дзэ тIасхъэщIэх Iэ-
натIэм и лэ жьакIуэхэм я махуэщ

1906 гъэм къалъхуащ Къэбэр-
дей-Балъкъэрым щыщ адмирал, 
Ищхъэрэ, Балтие флотхэм я 
коман дующэу щыта Головко Ар-
сений.

1935 гъэм къалъхуащ филоло-
гие щIэныгъэхэмкIэ доктор, 
Горькэм и цIэр зезыхьэ Дунейпсо 
литературнэ институтым и про-
фессор Алий Аллэ.

1939 гъэм къалъхуащ футбо-
лист Iэзэу щыта, СССР-ми                
РСФСР-ми я чемпион, КъБР-м 
физ культурэмрэ спортымкIэ 
щIыхь зиIэ и лэжьакIуэ Iэпщэ 
Алек сандр.

Дунейм и щытыкIэнур

«pogoda.yandex.ru» сайтым зэ-
ритымкIэ, Налшык уэфIу щы-
щытынущ. Махуэм  хуа бэр  граду-
си 2 - 7, жэщым щIыIэр  1 градус 
щыхъунущ.

Дыгъэгъазэм и 20,
бэрэжьей

ЦIыхухэм я зэкъуэтыныгъэм и 
дунейпсо махуэщ

УФ-м Къэралым шына гъуэн-
шагъэ къыщызэгъэ пэ щы ным-
кIэ и органхэм я лэ жьакIуэхэм я 
махуэщ

1760 гъэм къалъхуащ ады гэпщ, 
урысеидзэм полковникыу къу-
лыкъу щызыщIа Хьэ тIо хъу-
щокъуэ Исмэхьил-Бей.

1944 гъэм къалъхуащ  КъБР-м 
щIыхь зиIэ и журналист, публи-
цист, «Кабардино-Балкарская 
правда» газетым и редактор 
 нэхъыщхьэм и  къуэдзэу илъэс 
куэдкIэ лэжьа  ГъуаплъащIэ Зау-
дин.

1952 гъэм къалъхуащ тха кIуэ, 
журналист, «Iуащхьэмахуэ» жур-
налым жэуап зыхь и секретару 
щыта ХьэIупщы МуIэед.

Дунейм и щытыкIэнур

«pogoda.yandex.ru» сайтым зэ-
ритымкIэ, Налшык уэфIу щы-
щытынущ. Махуэм хуа бэр    гра-
дуси 3 - 7, жэ щым щIыIэр 1 градус 
щыхъунущ.

ГъащIэм иудыныщIа, дяпэ ита нэ-
хъыжьхэм жаIэу мызэ-мытIэу зэхэс-
хащ: «Лэжьыгъэм нэхърэ нэхъ гъэ-
сакIуэфI щыIэкъым». Лэжьыгъэм 
щIапIыкIа, гугъуехьыр зыхуэдэр 
къы зыгурыIуэу къэгъуэгурыкIуа 
ныбжьыщIэрщ хьэл-щэн зэпIэзэрыт 
зыхэзылъхьэр, нэхъыжьым пщIэ 
 хуищIу, адэ-анэм я жыIэм фIэ лIы-
кIыу, щIакхъуэ Iыхьэр къыздикIыр 
зыщIэу къэтэдж хабзэр. Ар хьэкъыу 
уи фIэщ мэхъу, Аргудан жылэм 
щыпсэу Сэбаншы Залымхъан и гъа-
щIэ гъуэгуанэм уриплъэжмэ. 

СЭБАНШЫ зэщхьэгъусэхэм, Iэмыр-
бийрэ Нащхъуэрэ, быних яIэт - щIа-
лищ рэ хъыджэбзищрэ. Нэхъыжьыр 
Залымхъанти унагъуэ Iуэхур нэхъыбэу 
арат зи пщэ къыдэхуэр. Ауэ къуэш-
шыпхъу нэхъыщIэхэри игъэIуэхун шэ-
тэ къым, къемыдаIуэу идэртэкъым, 
щхьэж и къарум къихьынур яригъа-
щIэрт. Абы щыгъуэми, и еджэнри къи-
гъэтIасхъэртэкъым. КъимыдэкIэ, и 
адэ-анэм затримыгъэхьэлъэн щхьэ-
кIэ, гъэмахуэ зыгъэпсэхугъуэ мазэхэм 
колхоз губгъуэм кIуэурэ школым 
щыщIэтIысхьэжкIэ зыхуеину щыгъын-
хэр къызэрищэхун сом къилэжьырт. А 
зэманым щIалэщIэр, дауи, емыгуп-
сысу къанэртэкъым еджапIэм къы-
щIэкIа нэужь зытеувэну балигъ гъуэ-
гуанэшхуэм, и гъащIэр зытриухуэну 
IэщIагъэм. Дэтхэнэ ныбжьыщIэми 
хуэ дэу, и гугъэр инт, и мурадхэр дом-
бейт. Абы щыгъуэ щIалэщIэм нэхъ 
зытригъащIэр, и гум, и псэм нэхъ фIэ-
къабылыр щIы Iуэхурт: гъавэ гъэ-
кIыным пыщIа IэщIагъэ зэгъэгъуэ ты-
нырт. Уеблэмэ «хэт сыт хуэдэ IэщIа-
гъэм хуеджэну щIэхъуэпсрэ?» и фIэ-
щы гъэу сочиненэ ирагъэтхати, 
«пред седатель сыхъуну сыхуейщ» же-
ри къыщигъэлъэгъуат и тетрадым. 

10-нэ классыр къызэринэкIыным 
куэд имыIэжу, дин Iуэхур куууэ зып-
хыкIа абы и анэр къуажэ ефэндым 
деж макIуэри йочэнджэщ, «си щIалэм 
школыр къеухри псапэ зыпылъ IэщIа-
гъэ гуэрым хуедгъэджэнут, дэнэ дгъа-
кIуэмэ нэхъыфI?» - жеIэри. Гъавэ 
къэб гъэкIыным нэхърэ нэхъ псапэш-
хуэ зэрыщымыIэр къыжреIэ. Арати, 
къуажэ колхозым и тхьэмадэ Тэрчо-
къуэ Къамболэт и деж макIуэри тхы-
лъымпIэ къыIах. Апхуэдэ цIыху цIэ-
рыIуэм и Iэ зыщIэлъ тхылъым гъуэгу 
имыгъуэту хъурэт? Ар IэщIэлъу Къэ-
бэрдей-Балъкъэр университетым 
 къокIуэ, агроном къудамэм щотIыс-
хьэри йоджэ, къыщIэмыхуэу. Къеух-
ри, Сэбаншым хуэпIащIэу егъэзэж и 
жы лэжьым. Махуэл димыхыуи колхоз 
председателым, Тэрчокъуэ Къамбо-
лэт, деж щIохьэ «адэкIэ сыт хуэдэ уна-
фэу  пIэрэ къысхуищIынур» жиIэу и 
гур къилъэту. 

Къэбэрдей-Балъкъэ-
рым мэкъумэш хозяйс т-
вэмкIэ и министр Сы-
жажэ Хьэсэн иджыбла-
гъэ хэтащ и унафэ щIэт 
министерствэм и деж 
щыIэ Жылагъуэ сове-
тым и зи чэзу зэIущIэм. 
Ар иригъэкIуэкIащ со-
ветым и тхьэмадэ Пэна-
гуэ Максим. 

ЗЭIУЩIЭМ щытеп сэ-
лъы хьащ 2023 гъэм и япэ 
мазипщIым къриубыдэу 
республикэм и мэкъу-
мэш IэнатIэм иригъэ-
кIуэкIа лэжьыгъэхэмрэ 
яхузэфIэкIахэмрэ, ап хуэ-
дэуи ягъэбелджылащ 
дызыхуэкIуэ илъэсым 
 къапэщылъ къалэнхэм-
рэ ахэр гъэзэщIа зэры-
хъуну щIыкIэмрэ. 

Сыжажэ Хьэсэн къы-

ГъащIэм къыхыхьэ дэтхэнэ            
зы Iуэхугъуэри тхыдэм и на-
пэкIуэцIхэм къыхонэж. Апх уэ-
дэщ ИлъэсыщIэ псейр гъэ щIэ-
рэщIэным и хъыбар жыжьэри.

УРЫСЕЙМ япэ жылагъуэ псей 
гъэщIэрэщIар щагъэуващ Санкт- 
Петербург и Екатерининскэ 
(иджыпсту Московскэ) гъущI 
 гъуэгум иIэ мафIэгу къэувыIэ-
пIэм. Абы фIащIат хьэпшып 
цIугъэ нэхэр, IэфIыкIэхэр, пхъэщ-
хьэ мыщхьэхэр. Абдеж щыщIэ-
дзауэ ИлъэсыщIэ псейр унагъуэ-
хэми  къалэ утхэми щыгъэувыныр 
хабзэ хъуащ.

Япэ илъэсыщIэ дауэдапщэхэр 
щекIуэкIар 1817 гъэрщ - пащтыхь 
Николай  Павел  и къуэм и уна-
гъуэм ис сабийхэм папщIэ икIи ар 
зэ хьэ лIар чыристан диным и 
 Рож дестворт. ЗэрыгурыIуэгъуэщи, 
революцэ нэужьым псей гъэ-
щIэрэщIам и мыхьэнэр яхъуэжащ. 

Псейхэр зэрагъэщIэращIэ япэ 
абдж хьэпшып цIугъэнэхэми 
яIэжщ езыхэм я тхыдэ гъэщIэ-
гъуэн. Ахэр XVI лIэщIыгъуэм 
 Сак  сонием къыщыунэхуащ икIи 
абыхэм псоми яIар мыIэрысэм и 
теплъэт. Тхыдэр зыдж языны къуэ 
щIэныгъэлIхэм ар хуахь 1848 гъэм 
Германие къэралым мыIэрысэр 
къазэрыщыхуэмыхъуам. Тюринги-
ем и Лаушэ щIыпIэм и абдж-
гъэпщхэм абджым къыхащIыкIа 
мыIэрысэхэр цIыхухэм зэрапхъуэу 
ящэхури, абыхэмкIэ псейхэр ягъэ-
щIэрэщIащ. ИужькIэ, а щапхъэм 
тету, ахэр къыщыщIагъэкIыу 
 хуежьащ Саксонием.

А Iуэхум ехьэлIами хэт ищIэн, ауэ 
XIX лIэщIыгъуэм икухэм ще-
гъэжьауэ Лаушэ щIыпIэр дуней 
псом щыцIэрыIуэ хъуащ абджым 
елэжьынымкIэ. 1867 гъэм абы 
япэу къыщызэIуахащ газ завод. 
Газ хьэкухэм я фIыгъэкIэ IэщIа-
гъэлIхэм Iэрыхуэу ящIу хуежьащ 
абдж пIащIабзэм къыхэщIыкIа 
шархэр. 1903 гъэм Лаушэ къы щы-
зэIуахащ я хьэпшып цIугъэнэ гъэ-
щIэрэщIахэм я япэ музейр. 

Абдж хьэпшыпхэм къакIэ лъы-
кIуэу къежьащ электрокъарукIэ 
къа гъэнэху гирляндэхэр. 1895 
гъэм абыхэмкIэ гъэщIэрэщIа япэ 
ИлъэсыщIэ псейр щагъэуващ 
Америкэм и Штат Зэгуэтхэм я Унэ 
Хужьым и бжэIупэм. 

Урысейм апхуэдэ хьэпшыпхэр 

Щапхъэ  зытрахын  я  гъунэжт

 ЯпэщIыкIэ Залымхъан лэжьащ 
учётчикыу. Ауэрэ, зэман дэкIри, и 
Iуэхум гу итхьэщIыкIакIэ зэрыбгъэ-
дэтым, и къэухьыр зэрыиным гу лъата 
нэужь, къэрал псом щыцIэрыIуэ кол-
хозым и комсомол организацэм и се-
кретару хах. А IэнатIэм щыпэрыта 
илъэсхэм Залымхъан и Iуэхур жы-
джэру зэрызэрихьам, къуажэ щIалэ-
гъуалэм лэжьыгъэфI зэрадригъэ кIуэ-
кIам и щыхьэтщ абы комсомолым и 
ЦК-м и щIыхь тхылърэ «За трудовую 
доблесть» медалымрэ къызэрыхуа-
гъэфэщар. 

ИужькIэ IэщIагъэлI щIалэр ягъэу-
ващ жылапхъэ IуэхухэмкIэ жэ уап            
зыхь агроному. А IэнатIэр щызэ рихьа 
зэманым Залымхъан зыкъигъэ-
лъэгъуащ зи IэщIагъэм хуэIэижь лэ-
жьакIуэу. Аращ кыкIэлъыкIуэ къулы-
къур, мэкъумэш бригадэм и унафэщI 
къалэныр, и пщэ къыщIыдалъхьари.

Ауэрэ Сэбаншыр драгъэкIуэтей зы 
нэкIэ: Лениным и цIэр зезыхьэ колхоз 
цIэрыIуэм агроном нэхъыщхьэ щохъу. 
Дауи, гурыIуэгъуэт IэщIагъэлI нэсу, 
лэ жьакIуэшхуэу ущымытмэ, бащэкIэ 
къыпщымыгугъмэ, апхуэдэ IэнатIэ 
къы зэрыпхуамыгъэфэщэнур. 

Колхозым щыува япэ махуэхэм щы-
щIэдзауэ Залымхъан хьэкъыу пхыкIат 
хозяйствэм и ехъулIэныгъэхэр тынш 
цIыкIуу къызэрымыкIуэр, гъавэ бэв 
къохъулIэн папщIэ гугъу зумыгъэхьу 
зэ рымыхъунур. Аращ щхьэх, езэш 
имы щIэу ар губгъуэм щIитар, жы-
лапхъэ нэхъыфIхэр къэгъуэтыным, а 
зэма ным щыIа Iуэху бгъэдыхьэкIэ пэ-

рыт хэр къэгъэсэбэпыным емызэшу 
иужь щIитар. Апхуэдэ Iуэху 
бгъэдыхьэкIэ тэмэм колхозхэтхэм я 
нэхъыбэм зэ раIарщ хозяйствэм къе-
хъулIа нартыху, хьэцэпэцэ бэвым лъа-
бжьэ яхуэхъуари. 

- Щапхъэ зытесхын ди гъунэжт кол-
хозым, - жеIэ Залымхъан, - Лэжьы-
гъэм и ЛIыхъужь Тэрчокъуэ Къамбо-
лэт, IэщIагъэлI нэхъыщхьэу а зэма-
ным диIахэу Кабалоев Мурадин, 
Бэдракъ Владимир, Къущхьэ Билал 
сымэ. Ахэр я IэнатIэм псэ къабзэкIэ 
зэрыбгъэдэтыр плъагъуу укъыщIэхуэ 
хъурэт?! IэхъуэтегъэкIыу уи Iуэхур зе-
пхьэн жыхуэпIэр уигу къэбгъэкIыххэ 
хъунутэкъым. Абыхэм ялъагъурт, 
ящIэрт хэт сыт хуэдэу и IуэхущIафэр 
зэрихьэми. 

Зэманышхуэ дэмыкIыу Сэбаншым 
къыхуагъэлъагъуэ нэгъуэщI лэжьы-
гъэ: хозяйствэм и парт организацэм и 
секретарь, колхоз тхьэмадэм, Бозий 
Назир, и къуэдзэ мэхъу. А лэжьы -     
гъэм зэрыпэрытаишхуи щымыIэу, 
 хозяйствэм и унафэщIыр игъуэ нэ-
мысу дунейм йохыж. Председа-
телыщIэ хахын хуей щыхъум, а къулы-
къур зыхуэфащэу ищхьэкIэ щыIэ уна-
фэщIхэми, колхозхэтхэм я нэхъыбэми 
япэу зи цIэ къраIуар Залымхъанщ. 
Абы щыгъуэ, шэч хэмылъу, Сэбан-
шыр егупсысащ «зыгуэркIэ сыхах 
 хъумэ, мы Iуэхур схузехьэну пIэрэ сяпэ 
итахэм ещхьу» жиIэу. 

1993 гъэм къуажэ зэхуэсым колхоз-
хэтхэм IэIэткIэ Залымхъан щыхах хо-
зяйствэм и нэхъыжьу. А лъэхъэнэр 
икъукIэ гугъут. СССР-р зэрыкъутэжрэ, 
Урысей Федерацэ щхьэхуитыр къы-
зэрыунэхурэ куэд мыщIауэ, IэнатIэм и 
Iуэху дэбгъэкIын папщIэ ищхьэмкIэ 
щIэ гъэкъуэн къыпхуэмыхъужу - ап-
хуэдэу ирихьэлIат а зэманыр. ЦIы-
хуищэ бжыгъэхэр щылажьэ колхозым 
и Iуэху дэбгъэкIын папщIэ таучэ лыш-
хуэ пхэмылъу, IэмалыщIэ гуэрхэр 
къыу мылъэпхъэщу, уи акъыли уи 
зэфIэ  кIи узыпэрыт IэнатIэм йомы хьэ-
лIэу хъунутэкъым. 

Залымхъан колхоз Iэтащхьэу щы-
щыта япэ илъэс зытIущым нэхъ мащIэ 
хъуакъым гъавэу кърахьэлIэм, я Iэ-
щым хъеру къыпахым и бжыгъэр. 
Уеблэмэ колхозым хьэцэпэцэ нэхъыбэ 
дыдэ - тонн минитхум  нэблагъэ къы-
щытрахар ар унафэщIу щылэжьа зэ-
манырщ. Абы щыгъуэ псапэ Iуэху куэ-
ди илэжьащ: сабий сад, школ жыпIэ-
ми, хуэмыщIахэми зэрылъэкIкIэ за-
щIигъэкъуащ. Ауэ 90 гъэхэм икухэм, и 

кIэхэм щIидзащ колхозхэм-совхозхэм 
я лъэр щIэхун. 

 - Къэралыр къытхуэмеижу и дамэ 
дыщыщIэкIым, колхозхэтхэр, къуажэ-
дэсхэр зэрыдгъэпсэун Iэмал дыхуе-
мы кIуэу хъунутэкъым, - игу къегъэ-
кIыж Сэ баншым, - арати, къызэIутхащ 
гъэ шым щелэжь цех, щхьэл, махуэм 
2500-рэ къыдэзыт щIакхъуэгъэжьа-
пIэ, макарон цех, дагъэпIытI завод 
цIыкIу, нартыху гъэгъущыпIэ. Абыхэм 
я фIыгъэкIэ ахъшэ хьэзыр къы тIэ-
рыхьэрти, зи лэжьакIуэ ятедгуашэрт, 
щхьэж зыпэрыт Iуэхум зэры хэ лIы-
фIыхьам тещIыхьуэ. Ауэ 97 - 98 гъэхэм 
зэманым кIэщIыIуэу зыкъигъэшри 
абы и Iэужь бзаджэм дыпэлъэща-
къым - тхузэтеIыгъакъым колхозыр. 
Абы лъандэрэ сыт хуэдиз илъэс дэ-
кIа. Иджы согупсысыж: ярэби, а лъэ-
хъэнэм ткIийуэ, зэманым и гугъу-                 
ехьхэм зыдэзмыгъэшу тIэкIу нэхъ  
 пхъашэу сыщытамэ, къысхузэтегъэ-
нэну пIэрэт колхозыр жызоIэри.

Хозяйствэм къыIукIа нэужь, Залым-
хъан лэжьащ къуажэ администра-
цэм и унафэщIу, иужькIэ Лэскэн 
 район мэкъумэш управленэм и агро-
ном нэхъыщхьэу, мэкъумэш къэкIы-
гъэхэм кIэлъыплъынымкIэ Лэскэн 
щIыналъэм щыIэ къудамэм и нэ-
хъыжьу. Абы къыпэрыкIа нэужь, Сэ-
баншыр тIы сыжакъым - зи гъащIэр 
губгъуэ лэ жьыгъэм езыпха лIыр Iуэ-
хуншэу пхущысын - бэджэнду къищ-
тауэ гектар 20 зэрехьэ.

Жэуаплыныгъэшхуэ зыпылъ къу-
лыкъу зыбжанэ зезыхьа Сэбаншы За-
лымхъан и ныбжьыр ирокъу илъэс 70. 
ЗэплъэкIыжрэ къикIуа гъуэгуанэм 
ириплъэжмэ, шэч хэмылъу, абы и ма-
щIэкъым и гур щIигъэфIын Iуэху-
щIафэ дахэ. БалигъыпIэ щиувам ири-
гъажьэри и акъыли, гуащIи, и щIэны-
гъи ирихьэлIащ и щIалэгъуэ-къару 
илъыгъуэ лъэхъэнэм и нэхъыбэр 
щхьэузыхь зыхуищIа колхозым, и 
къуа жэжьым, и районым. 

И щхьэгъусэ Нинэрэ абырэ зэда-
гъуэтащ бынитI - Iэдэмрэ Залинэрэ. И 
къуэм къыщIэхъуэжауэ сабиищ яIэщ: 
тIур студентщ, нэхъыщIэр школа-
кIуэщ. Ди гуапэщ Аргудан къуажэм 
щагъэхъа лэжьыгъэшхуэм зи гуащIэ 
хэзылъхьа Сэбаншы Залымхъан и 
жылэжьым,  къуажэдэсхэм я фIым 
щыгуфIыкIыу, и бынхэм, и къуэ -                   
рылъ ху  хэм дамэ къытрагъакIэу 
дяпэкIи илъэс куэдкIэ узыншэу къэ-
гъуэгурыкIуэну. 

САУТ  СулътIан.

КъБР-м и Правительствэм 
и УнафэщI Мусуков Алий 
иригъэкIуэкIащ Iуэхугъуэ 
зыбжанэм щытепсэлъыхьа 
зи чэзу зэIущIэ. 

КъБР-м и «ХъыбарегъащIэ 
зэгухьэныгъэ» къэрал про-
граммэм и Iыхьэ щхьэхуэм 
зэхъуэкIыныгъэ хэлъхьэным 
и IуэхукIэ къэпсэлъащ 
 КъБР-м экономикэ зыужьы-
ныгъэмкIэ и министр Рахаев 
Борис. Ахэр теухуащ «КБР 
Медиа» IуэхущIапIэм и лэ-
жьакIуэхэр Херсон облас- 
тым щигъэкIуам тригъэкIуэ-
да мылъкур етыжыным. 

Къэбэрдей-Балъкъэр Рес-
публикэм и къэрал програм-
мэ щхьэхуэхэр гъэбелджы-
лы нымкIэ КъБР-м и Прави-
тельствэм и проектым теу-
хуауэ къэпсэлъащ Рахаев 
Борис. Проектыр тещIыхьащ 
2024 гъэм щIышылэм и 1-м 
щегъэжьауэ республикэм и 
къэ рал программэхэр мардэ-
щIэм зэрытетынум. 

- Дызытепсэлъыхь проек-
тымкIэ дгъэбелджылащ про-
граммэщIэхэр. 2017 гъэм ды-
гъэгъазэм и 25-м КъБР-м и 
Правительствэм къищтауэ 
щы та унафэм тещIыхьауэ зэ-

Псоми яIэщ къежьапIэ
къыщагъэсэбэпын щыщIадзар 
1830 - 1840 гъэхэрщ. Зи гугъу тщIа 
абдж хьэпшып цIугъэнэ дахэхэр 
къыщыщIагъэкI IуэхущIапIэхэр 
щыIэтэкъым, псори я IэкIэ ящIу 
арат. Абы къыхэкIыу къулейхэм 
ахэр Европэм - псом хуэмыдэу Гер-
манием и Нюрнберг, Берлин къа-
лэхэм - кърашырт. Апхуэдэу зэ-
маныр екIуэкIыурэ, Урысейм и 
Круговскэ уездым и Клинскэ щIы-
налъэм 1848 гъэм къыщызэIуахащ 
япэ заводыр. А щIыпIэр 
 къы  щIыхахам щхьэусыгъуэ иIэт - 
Iэ хэлъахэр кварц гъэтIылъы-
гъэхэмкIэ къулейт. Япэу заводым 
къы щIигъэкIа хьэпшып цIугъэ-
нэхэм, япэхъун щымыIэу, фIагъ ин 
зэрабгъэдэлъым къыхэкIыу ды-
жьын медалыр къыщыхуагъ э-
фэщащ 1861 гъэм щыщIэдзауэ 
1865 гъэм нэсыху Урысейм щра-
гъэкIуэкIа мануфактурэ гъэлъэ-
гъуэныгъэхэм, иужькIэ 1889 гъэм 
Париж щызэхэта дунейпсо выс-
тавкэм. ГъэщIэгъуэныращи, а зэ-
ман жыжьэм абыхэм къызыкъуаха 
зэфIэкIым и фэеплъу, ноби ап-
хуэдэ гъэлъэгъуэныгъэхэр ире гъэ-
кIуэкI Высоковскэ щIыпIэм щыIэ 
«Ёлочка» ОАО-м. Абы и музейм 
щахъумэ абдж хьэпшып те-
лъыджэхэм яхэтщ къэмыхъуа 
зырызкIэ зэджэ абдж самовар. 

ИлъэсыщIэ псейхэр цIугъэнэ-
хэмкIэ гъэщIэрэщIэныр яублэ-
жащ, а зэманым къулыкъуфI зы-
Iыгъа Постышевым «Правда» га-
зетым къытридза тхыгъэм 
иужькIэ.

- Сабийхэм едвгъэтыж псейхэр, 
я гукъыдэжыр къиIэтын хуэдэу, - 
къыхигъэщат абы. Абы зи гугъу 
ищI псейхэр къэунэхуа гъащIэ-
щIэмрэ сабиигъуэ насыпыфIэмрэ 
я гъуазэу щытын хуейт, чыристан 
дин хуэIухуэщIэ хэмытрэ, лъэ 
быдэкIэ ува къэралым и техникэ 
ехъулIэныгъэхэри къыхэщу. Хьэп-
шып цIыкIухэм иратын хуейуэ 
ягъэу ващ кхъухьлъатэ, дири жабль 
теплъэхэр. Ахэр зэрагъэщIэрэщIэн 
сэхусэплъ зэмы фэгъухэр щыIэтэ-
къым. Арати, 1937 гъэм Подмоско-

вьем и Клинскэ щIыналъэм къу-
лейхэм къыт рахауэ щыIэ унэхэм 
къыщызэIуахащ а Iуэхум телэжьэн 
икIи езыгъэфIэкIуэн артель зыб-
жанэ, 

Хэку зауэшхуэр ди къэралым и 
текIуэныгъэкIэ иуха нэужь псейхэр 
зэрагъэщIэращIэ хьэпшыпхэм        
къахэхъуащ: дуней псом щыяпэу а 
Iуэхур къыщыунэхуа  Лаушэ 
щIыпIэр ГДР-м хагъэхьа щIына-
лъэхэм хиубыдат. Абы  кърашу 
щIадзащ щыIэм я нэхъ дахэхэр, 
ауэ ахэр зэрылъ тхылъымпIэ 
ашыкхэм тхыгъэхэр зэ рытрадзэр 
Iэмал имыIэу урысыбзэу щытын 

хуейуэ хуагъэуват. 1983 гъэм 
апхуэдэ зы зэкIуэцIылъым со-           
мибгъу хуэзэрт. А зэманым зекIуа 
ахъшэмкIэ ар, дауи, пудтэкъым, 
цIыху къэс къащэхуфын хуэдэу, 
ауэ ахэр апхуэдизу зыхуей хуэзэу 
щIати, адрейхэм зэрахэгъуащэ 
щыIэтэкъым.

ИлъэсыщIэ открыткэхэри ап-
хуэдэу къыщежьащ Инджы лы-
зым. А къэралым щыпсэу Коул 
 Генри япэ открыткэр пощткIэ и 
ныбжьэгъухэм яхуигъэхьащ, 1843 
гъэр къызэрихьэмкIэ ехъуэхъуу. 
ИужькIэ ар и ныбжьэгъу Герсли 
Джон елъэIуащ а открыткэхэр 

сурэтхэмкIэ хуигъэщIэрэщIэну. 
Ап хуэдэ щIыкIэкIэ Лондон къы-
щыдэкIащ Герсли ищIа сурэтыр 
зытет япэ открыткэ миныр. Япэ 
ИлъэсыщIэ открыткэхэр нэрынэ 
защIэу зэхэту къыдагъэкIырт.  
Абы хэм я дэтхэнэри сурэтхэм-            
кIэ гъэщIэрэщIам имызакъуэу, 
жып теплъэ зиIэ дэлъхьэпIэ цIы-
кIухэр иIэт, пIащIэу гъэжа шоколад 
хэплъыхьа зэмылIэужьыгъуэ хэр 
игуэшауэ. Апхуэдэ хъуэхъу къы-
зыIэрыхьэхэр, дауи, абы щыгу-
фIыкIырт. Дауэ мыхъуми, илъэ-
сыщIэм и теплъэгъуэ щIэращIэхэр 
зытет открыткэхэр къыдде кIуэ-
кIащ, компьютерхэр гъащIэм къы-
хыхьэу бжьыпэр яубыдыху. Гъэ-
щIэгъуэныракъэ, иджыпстуи Ев-
ропэ къэралыгъуэхэм ахэр IэщIыб 
щамыщIауэ щызокIуэ икIи 
цIыхухэр щогуфIыкI. Ди дежи зыри 
къащыпэрыуэркъым блэ кIам и 
фэеплъу ахэр зыутIыпщыну хуей-
хэм. Iуэхур зэтезыIыгъэнкIэ хъу-
нур, пощтзехьэхэр зэрагъэ мэщIам 
къыхэкIыу, открыткэхэр и чэзум 
цIыхухэм ялъэмыIэсынкIэ зэры-
хъунурщ.

Дэ дызыхиубыдар си нэгу къы-
щIэзгъэхьэжынщи, илъэсыщIэр 
къихьэным зэман иIэу ахэр къуа- 
жэ тхылъ щапIэхэм къыщIалъ-
хьэрт. Ахэр къыплъысынми куэд 
пы щIат, пасэу укIэ лъы мыплъ мэ, 
сыхьэт бжыгъэм къриубыдэу зэб-
грахырт. Псом хуэ мыдэу абыхэм-
кIэ зэхъуэхъур  егъэджакIуэхэрт 
икIи ахэр абы щыгуфIыкIырт. От-
крыткэхэр гъэ щIэрэщIа къудей 
мыхъуу, абыхэм я дэтхэнэми ит 
сурэтхэр къыдэ кIуэтей цIыкIухэр 
зыщыгъуэзэн  хуей Iуэхугъуэхэм 
хухэхат, ирехъу ар щIыуэпс, зэныб-
жьэгъугъэ,  мамырыгъэ. Дэбгъуэн 
щымыIэу ахэр псори дахэу ящIырт, 
къагъэ сэбэпри зыри къащымыщIу 
куэдрэ зекIуэ тхылъымпIэ хэп-
лъыхьат. Зэгуэрым къытIэрыхьащ 
Германием къытхурагъэха от к-
рыткэ зыбжанэ. Пэжыр жыпIэмэ, 
къэIуэтэгъуейт абыхэм я даха-
гъыр. Псом хуэмыдэжу узыхьэхур 
зэи дымылъэгъуа абыхэм я щIыIу 
телыдыкIырт, ауэ ди къэ ралым 
щащIахэм хуэдэу а сурэтхэр къу-
лейуэ, хэкупсэ мыхьэнэ ящIэлъу 
щыттэкъым, гуащэ, псэущхьэ, удз 
Iэрамэхэр зэрылъ чы матэ цIыкIу 
мыхъумэ - тIум щы гъуэми дахэт 
дэрэжэгъуи къы хэпхырт. 

ШЭРЭДЖ  Дисэ.

ЯхузэфIэкIар къапщытэж
щыпсалъэм къыхигъэ-
щащ къапщытэж лъэ-
хъэнэм къриубыдэу щIы-
налъэм и мэкъумэ шы-
щIэ хэм ехъулIэныгъэ 
хъар зынэхэр зэрызыIэ-
рагъэхьар. 

«Дызэрыт илъэсым и 
япэ мазипщIым къриу-
быдэу Къэбэрдей-Балъ-
къэрым и мэкъумэш 
 Iуэ хущIапIэхэм псори 
зэхэту къалэжьащ сом 
мелард 53,1-рэ и уасэ 
продукцэ. Ар проценти 
109,5-кIэ нэхъыбэщ 2022 
гъэм и щIышылэ - жэпуэ-
гъуэ ма зэхэм яхуз э фIэ-
кIахэм нэхърэ», - къыхи-
гъэщащ абы. 

Апхуэдэуи Сыжажэр 

теп сэлъыхьащ гъавэ 
Iухы жыгъуэр республи-
кэм зэрыщекIуэкIамрэ 
яхузэфIэкIамрэ.

«Къэбэрдей-Балъкъэ-
рым и мэкъумэш Iэна-
тIэхэр хьэзырщ къапэ-
щылъ къалэнхэр да-
гъуэн шэу зэфIагъэкIыну, 
къыщIагъэкI мэкъумэш 
продукцэхэм - гъавэм, 
пхъэщ хьэмыщхьэм, мэ-
ра  кIуэхэкI лIэужьыгъуэ-
хэм, хадэхэкIым, ерыс-
къымрэ ерыскъыпхъэм-
рэ я куэдагъым адэкIи ха-
гъэхъуэну, абы щхьэкIи 
Iэмал псори щыIэщ», - 
яжриIащ министрым 
къы зэхуэсахэм. 

ХЬЭЩЫКЪУЕЙ  Олег. 

КъБР-м  и  Правительствэм

Зэманым къигъэувхэр
хагъэува къэрал програм-
мэхэм къару яIэжынукъым 
дызытехьэну илъэсым ще-
гъэжьауэ. Программэ 26-рэ 
дгъэбелджылащ. Програм-
мэщIэу абы хэтщ КъБР-м и 
къэрал лъэпкъ политикэмрэ 
жы лагъуэ проектхэмрэ гъэ-
зэ щIэныр. Программэр гъэ-
зэ щIэнымкIэ жэуап ихьынущ 
КъБР-м   Лъэпкъ Iуэхухэмрэ 
жылагъуэ проектхэмкIэ и ми-
нистерствэм, - жиIащ Раха-
евым. 

2024 - 2025 гъэхэм къриу-
быдэу экспертизэ щIынымрэ 
къэрал Iуэхутхьэбзэхэр зэ- 
рат административнэ пща-
лъэхэр (регламент) гъэбел-
джылынымрэ теухуа про-       
ектри зэIущIэм къыщигъэ-
лъэгъуащ министрым. 

КъБР-м транспортымрэ 
 гъуэгу хозяйствэмкIэ и ми-
нистр ДыщэкI Аслъэн зэIу-
щIэм щигъэбелджылащ рес-
публикэм и къуажэ щхьэхуэ-
хэм гъуэ гухэр щыгъэтэ мэ-
мыным КъБР-м и мылъкум 
щыщ субсидие 2024 гъэм зэ-
рыратынум теухуауэ КъБР-м 
и Правительствэм къищта 
проектыр. 

КъБР-м егъэджэныгъэмрэ 
щIэ ныгъэмкIэ и министр    

Езауэ Анзор тепсэлъыхьащ 
2022 - 2026 гъэхэм рес пуб-
ликэм щIэблэр егъэ джэ ным 
теу хуауэ щекIуэкI Iуэхухэм 
федеральнэ мылъкум щыщ 
зэ  рыхухахыну щIыкIэм. 

Урысей Федерацэм пен-
сэмрэ социальнэ страхова-
нэмкIэ и фондым и Къэбэр-
дей-Балъкъэр къудамэмрэ 
КъБР-м и Правительствэмрэ 
хъыбарегъащIэ IуэхукIэ зэры-
зэ дэлэжьэнумкIэ зэраухылIа 
зэгурыIуэныгъэм тепсэ лъы-
хьащ КъБР-м лэжьыгъэмрэ 
цIыхухэм псэуныгъэкIэ за-
щIэгъэкъуэнымкIэ и министр 
Асанов Алим. 

«2023 гъэм мафIэс къэ-
хъун кIэ шынагъуэр щынэхъ 
ин пIалъэр зэриухам» теу-
хуауэ КъБР-м и Правительст-
вэм и унафэм и проектым 
теп сэлъыхьащ УФ-м Граж-
дан зыхъумэжыныгъэмкIэ, 
къэхъукъащIэ шынагъэухэм-
кIэ, ап хуэдэхэр гъэзэ-
кIуэжынымкIэ и министер-
ствэм ди республикэм щиIэ 
IуэхущIапIэ нэхъыщхьэм и 
унафэщIым и къалэнхэр 
 зыгъэзащIэ Анаев Муха-           
мат. 

ГУГЪУЭТ  Заремэ. 

Пашэхэм ящыщщ

федеральнэ къулыкъущIапIэм Урысей Феде-
рацэм и хэгъэгухэм медицинэ шына-
гъуэншагъэр, абыхэм щы хуа щIэ Iуэхутхьэб-
зэхэм я фIагъыр къызэры зэгъэпэщам те-
щIыхьауэ ехъулIэныгъэхэр зыIэрызыгъэхьа 
къэрал къулыкъущIапIэхэмрэ медицинэ 
IуэхущIапIэхэмрэ къыхегъэщ. Апхуэдэу Iэ-
натIэм зыужьы ныгъэ хъарзынэхэр щызы Iэ-
рызыгъэ хьахэм яхэтщ Къэбэрдей-Балъкъэр-                                    
ри. «Урысей Федерацэм щыщ щIыналъэм 
фIагъым  я нэIэ трагъэтыным теухуа 
 мар дэхэр къызэрыщызэгъэпэщар» унэ тIы-
ныгъэм КъБР-м Узыншагъэр хъумэ нымкIэ  и   
министерствэм   ехъулIэныгъэфI хэр щы зы Iэ-
ригъэхьауэ къалъытащ. Абы щыхьэт техъуэ 
щIыхь тхылъыр КъБР-м узыншагъэр хъумэ-
нымкIэ и министр  Къалэбатэ Рустам къриты-                    
жащ «Рос здравнадзор»-м и унафэщI Са-
мойловэ Аннэ икIи адэкIи лъагапIащIэхэм, 
зыу жьыныгъэщIэхэм хуэкIуэну къехъуэ-
хъуащ.

ЩХЬЭЩЭМЫЩI  Изэ.

Узыншагъэ

ПлIанэпэр  зыгъэхьэзырар
ТАБЫЩ Муратщ.

ФэеплъУи благъэ-Iыхьлыхэм нэхъ-
рэ нэхъ ппэгъунэгъу хъу 
цIыхухэм гъащIэм ущро-
хьэлIэ. Ар куэдым елъытащ.
Псалъэм и хьэтыркIэ, уи 
хьэл, уи Iуэху еплъыкIэ зэ-
тохуэ, уи лэжьыгъэкIэ, Iэна-
тIэкIэ зы Iуэхум упэрытщ, 
икIэм-икIэжым псэкIэ, 
акъылкIэ къыбдохъу. Мы бы-
хэм  ящыщ  дэтхэнэ зы 
щхьэу сыгъуэми пэджэжу сэ 
къызбгъэдэтащ «Лескен-
ская газета»-м и редактор 
 нэхъыщхьэм и къуэдзэу 
щыта журналист, усакIуэ, 
жы лагъуэ лэжьакIуэ Хьэ-
щIэлI Заирэ. Ар мазитI 
ипэкIэ, хьэ лъэу сымэджа 
иужь, дунейм ехыжащ…

ЛЭСКЭН районым хыхьэ 
Анзорей къуажэм 1981 гъэм 
шыщхьэуIум и 16-м къыщалъ-
хуащ ар, Насыпхэ япхъущ. 
Къэбэрдей-Балъкъэр къэрал 
университетым и педагогикэ 
факультетым щIэныгъэ нэ-
хъыщхьэ щызригъэгъуэтащ. 
Лэскэн район газетыр къы-
дэкIын зэрыщIидзэ махуэ 
 лъандэрэ, 2004 гъэм и ба-
дзэуэгъуэм и 1-м щегъэ жьауэ, 
абы и редакцэм щылэжьащ. 
Журналист IэнатIэм Заирэ 
пэрытащ илъэс 18-кIэ. Абы и 
къалэмыпэм къыщIэкIа тхы-
гъэхэр районми республикэ-
ми щызэIэпахырт, апхуэдиз-
кIэ щIэщыгъуэт, гъащIэм  
пэджэжти. Зэхьэзэхуэ зэ мы-
лIэужьыгъуэхэм иригъэхь и Iэ-
дакъэщIэкIхэм увы пIэ фI хэр 
къахьырт, ар зи IэщIагъэм 
хуэIэижь цIыхум зэритхам и 
щыхьэту. Зи жыIэм тебгъуэ-
тэж, жэуаплыныгъэ пылъу зи 
IэнатIэр езыхьэкI бзылъху-
гъэм езым и хъэтI иIэжт, псо-
ми ар къахигъэщхьэхукIыу. 

«Журналистикэм къызэры-
гуэкI цIыху хэтыфынукъым, ар 
и псэм хэмылъмэ, абы ири-
мыпсэумэ лэжьэфынкIи Iэ-
мал иIэкъым. Дэ псоми ре-
портажхэр, очеркхэр дгъэ хьэ-
зы  рырт, цIыхухэм деп сэ лъы-
лIэрт, ауэ Заирэ хуэдэу 
жур налист IэщIагъэр, усэныр 
фIыщэу зылъагъу, дэтхэнэ 
тхыгъэми псэ хэзылъхьэф 
къытхэттэкъым, - жеIэ «Лес-
кенс кая газета» къыдэкIы-
гъуэм и редактор нэхъыщхьэ 
ГуIэтыж Залинэ. - Дэ IэщIа-
гъэм зэгъусэу дыпэрытащ, 
дэтхэнэми и зэфIэкIым ад-
рейр кIэлъыплъыну Iэмал ди-
Iащ икIи схужыIэнущ зы ма-
хуэм нэхърэ адрейм нэхъ Iэзэ 
хъууэ абы и IэнатIэр зэри-
гъэпэжар. Ипэ махуэхэм ще-
гъэжьауэ ар къытхэщырт и 
жыджэрагъымкIэ, куэдыщэ 
къызэщIикъуэну, къызэщIиу-
быдэну зэрыхущIэкъумкIэ, 
сы тым дежи щIэ гуэр къищIэ-
ну хуейуэ «зэрылъэпхъащэм-
кIэ». Зы махуи дэкIтэкъым 
апхуэдэ ехъулIэныгъэ цIыкIу 
гуэр ар щыгуфIыкIыну къы-
хуи мыхуэу. РубрикэщIэхэр 
 къигупсысырт, абы кIэщIэты-
ну тхыгъэхэри тыншу къиу-
гъуейрт. Ди тхыгъэхэр 
 «гъущэ» щыхъум и деж дызэ-
жалIэр Заирэт. Дакъикъэ 
бжыгъэм абыхэм «псэ къа-
IуигъакIэрт», езым ей гуэр 
 хилъхьэфырт, а и зэчийм де-
мыхъуапсэуи къанэртэкъым. 
ЖыпIэнуракъэ, удэлэжьэну 
тыншт, бгъэныбжьэгъуну нэхъ 
тыншыжт. Сыт щыгъуи гуа-
пэт, хуабэт, гуфIэгъуэр и нэ-
гум кърихырти, редакцэм 
къы зэрыщIыхьэу пэшыр Iэ-
хуитлъэхуит хъурт. 

Заирэ нобэ къытхэтыж-
къым, ауэ дэтхэнэ и зы лэ-
жьэгъуми, ныбжьэгъуми 
къытхэнащ абы щыщ Iыхьэ 
цIыкIу. Абы и псэр яхэлъщ и 
усэ сатырхэм, газетым щхьэ-
кIэ  игъэхьэзыру езым и дамы-
гъэ зытригъэувауэ щыта тхы-
гъэхэм, и блокнот щIэра-
щIэхэм иту къигъэна усэхэм, 
гупсысэ кIапэхэм. Ди редак-
цэ цIыкIум дыщIэсу, шей е ко-
фе дефэу дгъэкIуа дакъи-
къэхэм, Налшык дыкIуэу шха-
пIэхэм зэрызыщыдгъэпсэхуа 
зэманхэр зытежыхьа сурэт 
бжыгъэншэхэм. И щхьэр гъэ-
щIэгъуэн гуэру иIэтырти, зы-
ми емыщхь и дыхьэшхыкIэ 
зэрылъэлъымкIэ укъызэ щIи-
Iэтэрт Заирэ. Мис иджыпстуи 
зэхэсх хуэдэщ ар, си гур игъэ-

Куэд зыхузэфIэкIа,
Iэджэми хунэмыса

сабыру, а зэманыфIхэм са-
хишэрэ Заирэ теухуа гукъэ-
кIыж IэфIхэр къигъэушыжу».

АпхуэдизкIэ хьэлэлт, гу мы-
гъуэти, псоми гущIэгъу яхуи-
щIырт Заирэ. Псом хуэмыдэу 
ар гуапэу къысхутепсэ лъы-
хьырт ныкъуэдыкъуагъэ зиIэу 
унэм щIэубыда ныбжьыщIэ 
цIыкIухэм. «Залинэ, уи фIэщ 
хъункъым абы зы усэ етхри,  
зы сурэтхэр ещIри, зэ ды-
гъакIуи епсалъэ, газетым 
щхьэ кIэ тетхыхь», - жиIэ зэ-
пытт. АрщхьэкIэ ди зэман зэ-
гъусэу тхухэмыхыурэ къа нэрт. 
Тхыгъэ зыбжанэ къис хуи-
гъэхьурэ зэздзэкIат, «Адыгэ 
псалъэ» газетми тездзат. 
Сытым дежи сыкъигъэгу-
гъэрт тхыгъэ гъэщIэгъуэнкIэ, 
пщэджыжьым тIури лэ жьа-
кIуэ дыкIуэу дызэхуэзамэ, лэ-
жьапIэ пэшым зэрыщIы-        
хьэу къигъэхьыну жиIэрт. 
ЩIыгъупщэжырт нэхъыбэм, 
хунэстэкъым. КъыкIэлъыкIуэ 
зэхуэзэгъуэм ауан сщIыуэ 
жесIэрт: «Си электрон пощ-
тым апхуэдизкIэ тхыгъэ куэд 
нокIуэ уэ къыббгъэдэкIыуи,  
си компьютерыр трегъанэ». 
Зэрылъэлъу дыхьэшхырт, 
«згъэ  зэкIуэжынщ, ей!» жиIэу. 
Сыту сыхуэныкъуэ абы и псэ-
лъэкIэм е и щымыкIэм. Пса-
лъэншэу къыздэуэршэрыф 
за къуэтIакъуэм ящыщт ар. 

И усэ сатырхэм и гухэлъ 
куэд щIигъапщкIуэрт Заирэ. 
«Литературная Кабардино-
Балкария» журналым тетущ 
ахэр сэ япэу щыслъэгъуар, 
усэ итхыуи сымыщIэу. «Уа, 
щхьэ убзыщIа узэрыуса-
кIуэр?» - щыжысIэм, пыгу-
фIыкI ри: «Дэнэ къикIа уса-
кIуэ!» - жиIат. Ауэ хэзы щIыкI-
хэм пцIы сагъэупсынкъым,         
я зэхэлъыкIэкIи гупсысэ ящIэ-
лъымкIи усэ нэщIысащ ахэр. 
«Абыхэм шэщIауэ цIыхухэм я 
гугъу щIамыщIыр Заирэ тхэуэ 
зэрыщытам куэд щыгъуазэ-
къыми аращ, - жеIэ усакIуэ, 
Гуащэхэм я театрым и лэ-
жьакIуэ Гугъуэтыж Артур. - 
 Адрейхэм емыщхьу гъащIэм 
езым  и   еплъыкIэ гъэщIэ-
гъуэн зэрыхуиIам и щыхьэтщ 
и Iэ дакъэщIэкIхэр, нэ гъуэ-
щIым хыу мыгъэгъуэщэнщ и 
хъэтIри. ЦIыху хъарзынэу, 
 гуапэу, журналист IэкIуэ-
лъакIуэу  зэ ры щытар пцIы зы-
хэ  мы лъыжщи. Сэ стеухуа 
 тхыгъэ игъэ хьэзырынут ар 
къы зэрыс цIыхуари,  нэIуасэ  
 зэ   рысхуэхъуам зэи сыхущIе-
гъуэжакъым, гущIыхьэ сщы-
хъуащ игъуэ нэмысу дунейм 
зэрехыжар. Мы дунейм иджы-
ри куэд щыхузэфIэкIыну къэ-
нащ а бзылъхугъэ щэны-
фIэм». 

Жылагъуэ лэжьыгъэ зыпэ-
рытами щыщапхъэт Заирэ. 
УФ-м и Коммунист партым 
(КПРФ) и Лэскэн район ко-
митетым и япэ секретару щы-
тащ ар. «Коммунистым хэ-

лъын хуей хьэлу партым къи-
гъэувхэм ар сыткIи хуэпэжу 
щытащ. ГъащIэ гуныкъуэ-
гъуэншэ щыIэну хуейт, за-
хуагъэм и телъхьэт, цIыхухэр 
хуиту псэуну, псоми зэхуэдэу 
(къыхэхауэ  зытIэкIу мы хъуу) 
фIы къайхъулIэну щIэ хъуэп-
сырт. Езыр псэурт и щхьэ рэ и 
псэрэ хуиту. Зэи жимыIэпхъэ 
жиIауэ, имыщIапхъэ ищIауэ 
къысхуэщIэжыркъым. Губзы-
гъэт, щIэныгъэ бгъэ дэлът, ар 
зэрызригъэ зэхуэфын акъыл 
иIэт», - жеIэ КъБР-м и Парла-
ментым  щэнхабзэмкIэ, жыла-
гъуэм  зиу  жьынымрэ хъыба-
регъащIэ политикэмкIэ и 
коми тетым и унафэщI,          
КПРФ-м и Къэбэрдей-Балъ-
къэр Респуб  ликэ къудамэм и 
секретарь Къумал Заурбэч.

КъытщIэхъуэ щIэблэм фIы-
кIэ ящыгугъыу, ахэр сыт и 
лъэ ныкъуэкIи зыхуей хуэ зэ-
ным щIэхъуэпсу дунейм тетащ 
Заирэ. И быниплIым я гугъу 
щищIкIэ и нэгум гуфIэр къри-
хырт, бащэкIэ зэращыгугъыр 
зыхэпщIэрт. Илъэгъуакъым, 
хунэсакъым. Зэрахуэхъуэпса 
псори гъащIэм къащехъулIэ-
ну Тхьэм жиIэ! 

Жэпуэгъуэм и 13-м зи псэр 
хэлъэта бзылъхугъэ щэны-
фIэр илъэс 42-рэ хъуа къу-
дейт. А пIалъэм къриубыдэу 
ар пхъу гуапэу, анэкъилъху 
 гумащIэу, анэ Iу щабэу щыты-
ну и насып кърихьэкIат. Сыту 
гуауэшхуэ ар зылъэгъуа адэ-
анэм иджыпсту ягъэвыр, 
къып хуэмылъытэну сыту ин 
анэ Iэ щабэ зэмыIусэжыну 
абы къызэринэкIа и бынхэм, 
езым и фэеплъу ахэр къызы-
хуи гъэна и щхьэгъусэфIым я 
нэщхъеягъуэр! Ауэ сыт еп-
щIэфыну гъащIэм и хабзэм.     
А хабзэр пасэIуэу къыжьэ-
хэуащ Заирэ, и лъэр щIиуду, 
IэфIагъыу дунейм щиIэр 
IэщIихыу. Илъэсым щIигъукIэ 
ар пэщIэтащ зыпэмылъэ-
щыну узыфэ шынагъуэм, ауэ 
зэи тхьэусыхакъым, гуфIэри   
и нэгу икIакъым. Ар щыгу-
гъырт фIым, дохутырхэм я Iэ-
загъэм, хьэмэрэ фIыуэ къэ-
зылъагъухэр игъэгузэвэну 
хуэ мейуэ арат? И ныб-                      
жьэ гъухэр, лэжьэгъухэр теле-
фонкIэ псэлъамэ, зэи къа-
хуэтхьэусыхэртэкъым, и узым 
и  гугъуи къахуищIыртэкъым, 
жиIэрт псори тэмэму, фIым 
щыгугъын хуейуэ, Iэмал имы-
Iэу ар къехъулIэну. А пIалъэ 
кIэщIыр Заирэ къэзылъхуа-
хэм, и бынхэм, пэжкIэ къыб-
гъэдэтхэм яхухихами ярейт, 
арауи къыщIэкIынт къару 
къыхэзылъхьэр. Гум тегъэхуэ-
гъуейр и хъуэпсапIэхэр, и 
 мурадхэр, и гукъэкI гъэщIэ-
гъуэнхэр зригъэхъулIэфу зэ-
ры хунэмысарщ… 

 
ИСТЭПАН  Залинэ. 

Сурэтыр тезыхар 
Къарей  Элинэщ. 

Нарт  хъыбархэр

Батрэзрэ шу закъуэмрэ
Нартхэм я зэманым «ис-

пы» жаIэу зы лъэпкъ 
щыIащ. Испыхэр цIыкIухэу 
щытащ. Унэу яIэр мывэ 
пхъэбгъуиплIкIэ щIауэ 
кхъэлэгъунэм ещхьт.

МЫВИЩЫР зэупсеяуэ, 
 еп лIанэр ищхьэм къытеIу-
бэжауэ. Испыхэм «щхьэ 
 мыхъу, кIэ хъуа» - хужаIэу 
 щы тащ. Мыбдежым кIэ жы-
хуаIэмкIэ мурадыр «жылэ», 
«пкъы» жыхуаIэщ, джэды-
кIэ зэрыжаIэм ещхъу, Iэмал-
кIэ Iэзэу, хьилэшыуэ щыта-
хэщ.

Ис пыхэм нартхэр ягъэ жы-
IэщIэу щытащ. Испыхэр щы-
кIуэдыжым, ныкъуэ лъахъэ 
зэрылъу къэна тхьэкIу мэ-
кIыхьхэр пкIэуэ фIэкIа къа-
мыкIухьыфу щытти, нобэ 
тхьэкIумэкIыхьыр пкIэуэ зе-
кIуэ зыщIар аращ.

Испыхэм «БырскIи» йо-
джэ хэр.

Мы хъыбарыр зытеухуа 
нартым Хъымыщ и къуэ 
БатрэзкIи, нарт Къуий и  къуэ 
БатрэзкIи йоджэ. Батрэз и 
анэр испыхэм ящыщу щы-
тащ. «Къуий и къуэ Батрэз 
зылъэгъуам нарт слъэгъуа-
къым жремыIэ», - жаIэу щы-
тащ.

Батрэз яхэту шу гупу 
кIуэрт. Плъэри, ИзыгумкIэ 
щызекIуэ шу закъуэр къи-
лъэгъуащ. Къуий и къуэ Бат-

рэз ар щилъагъум, - «Хэту 
пIэрэ, шу гъуси зымыщIу 
Изыгум щызекIуэ лIыхъур?» 
- жиIащ, икIи ар щилъагъум, 
зи, мычэму и шыр игъэ-
хъущIэу, хуабжьу иригъэлъу 
хуежьащ. Ауэрэ, а шур я 
гъунэ гъу дыдэу къыщысым, 
къы  зэкъуихри, и шыр ири-
гъэлъ-къригъэлъри, гупым 
къадигъэзащ.

А шу закъуэм афэ гуэр 
щыгът, Къуий и къуэр афэм 
ехъуэпсащ. А лIыми Къуий      
и къуэм и шыфэлIыфэр игу 
ирихьри, «мыр лIы хъунщ», - 
жиIэри и шыпхъур къритыну 
мурад къыхуищIащ. Жэщ 
хъури, зы щIыпIэ щепсыхащ. 
Шу закъуэр, гупым дзыхь 

яхуимышIу, яхэкIри зы щIы-
пIэ щхьэхуэу щыгъуэлъащ. 
Къуий и къуэм афэр къыт-
рихын и мураду бгъэ ды-
хьэри, модрейм къищIащ.

КъыщищIэм, къигъэзэ-
жащ бгъэдэмыхьэу. ЕтIуанэ-
рейуэ бгъэдыхьэри, бэлэ-
рыгъауэ щыхуэзэм, еуэри 
иукIащ. Абы къыжриIащ:

- МурадыфI пхуэсщIат, сы-
лъэбгъэIэсакъым. Узэблэр 
а фэ закъуэр арт. Абы нэхъ 
насып умыгъуэткIэ!

Къуий и къуэр ищIам ху-
щIе гъуэж щхьэкIэ, хуэхъуэ-
жы нуIатэкъым, ауэ лIы уIэ-
гъым афэр къыщихащ 
 Къуий и къуэ Батрэз жыхуа- 
I эм.

ЕУЭРЭ-ЕУЭРЭТ, жи, зы мэзыжь гуэрым щIэст, жеIэ, 
Цыжьбанэр.  ЩIэсти, йоуэри, Iэгъэбэгу лъыхъуэу 
йожьэ. Iэгъэбэгу къилъыхъуэу къыздикIухьым, шокъу 
жиIэу Бажэжь цIыкIум Iуоуэ. ЩыIууэм, топ хъурейуэ 
зызэрегъэпщхьэж, уеIэби-уелъэби мыхъуу.

- Сытым уигъащтэ? - жи Бажэм, ар зэпиплъыхьурэ.
- Уи кIэм сигъащтэщ, - жи Цыжьбанэм.
- НтIэ, – жи Бажэм, - дызумыгъэбий. Абы нэхърэ 

дзейуэ дызэгуэгъэхьи, къэдгъуэтыр ди зэхуэдитIу ды-
гъэпсэу.

- Ерэхъу, - жери, зэдожьэ Цыжьбанэмрэ Бажэмрэ. Зэ-
дожьэри, кIуэм-лъэм, кIуэм-лъэурэ, шокъу жиIэу Ды-
гъужьыжьым хуозэ. Щыхуэзэм, топ хъурейуэ Цыжь-
банэм зызэрегъапщхьэ, уеIэби-уелъэби мыхъуу.

- Сытым уигъащтэ? - жи Дыгъужьым.
- Уи дзэм сигъащтэщ, - жи Цыжьбанэм.
- Бажэр игъащтэркъыми-тIэ?
- НтIэ, дызэвмыгъэбий, - жи Дыгъужьыжьым. - Абы 

нэхърэ дзейуэ дызэгуэвгъэхьи, къэдгъуэтыр ди зэхуэ-
дищу дывгъэпсэу.

Ерэхъу, жаIэри, зэдожьэ Цыжьбанэр, Бажэжь цIы-
кIур, Дыгъужьыжьыр. Зэдожьэри, кIуэм-лъэм, кIуэм-
лъэурэ, зы урыс щIакхъуэ къагъуэт.

- Зэхуэдищу тшхынщ, - жи Цыжьбанэм.
- Апхуэдэу дывмыгъэщI, - жи Бажэм. - Ди зэхуэдищу 

тшхымэ, мы зы щIакхъуэр ди дзажэ дыхьэнукъым. Абы 
нэхърэ нэхъыжьыгъуэкIэ дывгъашхэ.

- Ар дауэ, нэхъыжьыгъуэкIэ зэрышхэр?
- Япэ къэдгъуэтар ди нэхъыжьым ирешх, - жи Бажэм 

- КъыкIэлъыкIуэу къэдгъуэтыр курытым ишхынщ, - жи. 
- Ещанэу къэдгъуэтыр нэхъыщIэм лъысынщи, псоми 
ди ныбэ из хъунщ.

Ерэхъу, жаIэри, зэгуроIуэ.
Дыгъужьыр къопсалъэри:
- Мо Бещто къандзэгу щыхуэдэу Индылым щIалэр 

щебакъуэм сыкъалъхуащ, - жи.
Бажэр къопсалъэри:
- ЩIылъэр щымыджэ-мыпцIэу уафэр щызэпцIагъа-

щIэм сыкъалъхуащ, - жи.
Цыжьбанэм ар зэрызэхихыу къогъ.
- Сыт къыпщыщIар?
- ЩIылъэр щымыджэ-мыпцIэм си щIалэ нэхъыщIэр 

хилъафэри итхьэлэгъати, ар сигу къэкIыжри сыкъи-
гъэдзыхауэ аращ, - жи Цыжьбанэм.

- АтIэ нэхъыжьыр уэращи, шхы! - жаIэри урыс щIа- 
к хъуэр Цыжьбанэм кърат.

Аргуэру йожьэжхэри, кIуэм-лъэм, кIуэм-лъэурэ, зы 
джэд гъэжьа къагъуэт.

- Курытыр сэращ, - жи Бажэм.
- Уэлэхьи, уэмыра! - жи, Дыгъужьым, идэркъым.
- НтIэ абы дауэ къыщыхэкIакIэ, - жи Бажэм, - дев-

гъауи, нэхъ псынщIэу чэф хъум едвгъэгъэшх.
Ерэхъу, жаIэри, зэгуроIуэ.
Дыгъужьыр къопсалъэри:
- Сэ  фадэ  гъунэгъуу зблахмэ, и мэ къудейм чэф           

сещI, - жи.
Бажэр къопсалъэри:
- Сэ зы щIэлъым себакъуэмэ, чэф сохъу, - жи.
Ар зэрызэхихыу Цыжьбанэр къобэ-нобэри къоукIу-

рий.
- Сытыр къэухъу?
- А жыфIа тIэкIум чэф сихъукIащ, - жи.
Дыгъужьымрэ Бажэмрэ я гурыIупсыр къажэу Iуа-

гъэзыкI:
- НтIэ джэд гъэжьари зылъысыр уэращ, - жаIэри.
Аргуэру йожьэжхэри, кIуэм-лъэм, кIуэм-лъэурэ, гуэ-

гуш гъэва къагъуэт, шыуаным илъу.
- Цыжьбанэм кIэлъыкIуэу чэф хъур сэращ, - жи 

Бажэм.
- Уэлэхьи, уэмыра! - жи, Дыгъужьым, идэркъым.
- НтIэ абы дауэ къыщыхэкIакIэ, - жи Бажэм, - дывгъэ-

жеи, нэхъ пщIыхьэпIэ хьэлэмэт зылъагъум едвгъэ-
гъэшх.

Ерэхъу, жаIэри, мэгъуэлъри мэжей. Дыгъужьымрэ 
Бажэмрэ пырхъыу щыхуежьэм, Цыжьбанэр тэджри, 
гуэгуш гъэвар ишхащ.

МащIэрэ  жея,  куэдрэ жея - сытми, зызэман зэ                      
къоушри, я пщIыхьэпIэхэр зэхуаIуэтэж:

- Сэ, - жи Дыгъужьым, - кърым хъаным срималъхъэу 
с лъэгъуащ: Iэнэм сыпэрысрэ щынэ гъэвар къытра-
лъхьэу, фадэ пIащIэр къытрагъэувэу, хъаным и пхъур 
си пщэрыдзэну.

- Сэ, - жи Бажэм, - урысей пащтыхь сыхъуауэ 
 слъэ гъуащ: кърым хъаныр си Iэнэзехьэрэ хур хъы-
джэбзхэр си пщэрыдзэну, сшхынури сызэфэнури 
жэнэтым кърахыурэ си Iэнэм къытрагъэувэу.

- Сэри ар дыдэр слъэгъуащ, - жи Цыжьбанэм. - 
Сынывэплъщ, сынывэплъщ аби, уэлэхьэ, мыпхуэдэ 
тхъэжыгъуэ зиIэм гуэгуш упщIыIужар пхуамышхыжын 
жысIэри, сытэджщ аби, гуэгушыр мыкIуэдын щхьэкIэ, 
сэ сшхащ.

Ар щызэхахым, Дыгъужьымрэ Бажэмрэ къилъщ аби, 
Цыжьбанэм къытелъащ, арщхьэкIэ мыдрейм зызэ-
ригъэпщхьэжри, къезэгъакъым - я Iэ-я лъэр шхэуэ 
IукIыжащ.

Мис ар къарищIащ абыхэм Цыжьбанэм.

Таурыхъ

Цыжьбанэр, Бажэр,
Дыгъужьыр

НАРТ зауэм щыIауэ, нарт-
хэм  псоми  ятекIуауэ Лъэпщ 
и къуэ нарт Дзэхущ къэ-
кIуэжырт. И алъпыжьыр унэ 
хуэкIуэт. Дзэхущи, и щхьэр 
лъагэу Iэтауэ, и бгъэр япэ 
иту «Сэ схуэдэ дэнэ щыIэ?» - 
жыхуиIэу, нарт шу хабзэу, 
шыбгым итт. Нартыр губ-
гъуэшхуэкIэ къокIуэж. Нэм 
къиплъыхьым псэущхьэ за-
къуи щилъагъуркъым. Къэу-
щащ, къэлъэхъуащ. Ауэрэ 
къакIуэурэ вийкIэ вэуэ зы 
нарт лIыжь къыхуэзащ. 
Дзэхущ и алъпыр бгъэди-
хуащ.

- Бов апщий, тхьэмадэ! - 
жиIащ Дзэхущ.

- Бэв Тхьэм къуит, Дзэху-
щу нарт шу, зи адэм и IэщIа-
гъэр зымыдэжу нарт шу 
хасэу ежьэжа, - жиIащ нарт 
лIыжь Тхьэгъэлэдж. Выхэми 
ящIэкIиери ежьэжащ.

Дзэхущ, къэгубжьщ, и ни-

Тхьэгъэлэджрэ Лъэпщ и къуэ Дзэхущрэ

тIыр вагъуэу къилыдыкIщ, и 
пащIэкIитIым зрисэри, и 
алъпыжьым елъэдэкъауэ-
ри кIэлъежьащ. ЛъэщIэ-
мыхьэурэ къекIуэкIыгъуищ 
къикIухьащ. ЯпэкIэ къилъэ-
дэни и нарт напи иригъэ-
кIуакъым. ЯужькIэ, сыт имы-
щIэми, лъэщIыхьакъым: 
Еуэ ну Iэмал имыгъуэту къи-
гъэзэжри къэкIуэжащ. И адэ 
Лъэпщ кIыщым щIэтти, 
щIыхьэри хуиIуэтащ.

- ВийкIэ вэуэ зы лIыжь гуэ-
рым сыхуэзат. «Бов апщий» 
щыжесIэм, «Бэв Тхьэм 
 къуит» къызжиIащ. «Зи адэм 
и IэщIагъэр зымыдэжи» 
къызиудэкIащ. Сытеухьыну 
сыщежьэм, вым ящIэ-
кIиери, ежьэжри сылъэ щIы-
хьэну Iэмал хуэзгъуэта-
къым. ЯпэкIэ сыкъилъэдэн 
си щхьэ еспэсакъым. Абы 
ивхэм си алъпыжьри ялъэ-
щIыхьакъым.

Лъэпщ къищIащ ар и ныб-
жьэгъужь нартхэ Тхьэгъэлэ-
джыр арауэ зэрыщытыр.

- Умыгузавэ, сэ уэ абы 
 уезгъэуэжынщ Iэмал имы-
Iэу, - жиIащ Лъэпщ.

Апхуэдэурэ гъэр кIуащ. 
Гъэ мэкъумэшыр кърахьэ-
лIэжри, нартхэ я санэхуа-
фэри къэхъуащ. Нартхэ я 
тхьэлъэIум и къуэ Дзэхущ 
 игъусэу Лъэпщ къэкIуащ.

Нартхэ я тхьэлъэIум Тхьэ-
гъэлэдж лIыжьри къашащ, 
жьантIэми дагъэтIысхьащ. 
Лъэпщ яшэри абы бгъура-
гъэтIысхьащ. Дзэхущи бжэ-
къуагъым къуэуващ.

Тхьэгъэлэдж лIыжьым 
 са нэхубжьэр къищтэри 
 хъуэ хъуащ. Бжэкъуагъым 
къуэт нэхъыщIэ Дзэхущи 
хигъэ фыну къритащ. Дзэ-
хущ укIы тэри хэфащ. Бжьэр 
щри тыжым, Лъэпщым и 
 къуэм нащхьэ хуищIащ, 
«аращ, уеуэжынумэ» жы-
хуиIэу.

Дзэхущ укIытэжри еплъы-
хащ.

Тхьэгъэлэдж лIыжьым 
бжьэр Дзэхущ къыIихыжри 
къыжиIащ:

- Сэ сывэу сыхэтт. Мы уи 
щIалэм и бгъэр япэ иту, и 
щхьэр лъагэу Iэтауэ, жьыр 
къыщепщэр имыщIэу, «Сэ 
схуэдэ дэнэ щыIэ?» - жиIэу 
къызбгъэдыхьауэ щыты-
гъащ.

Дзэхущ укIытэри нарт 
тхьэлъэIум къыхэкIыжащ. И 
адэм и кIыщым щIэувэри, 
шыуищэ я фащи ищIащ.

Дыщэ сомри
ездзыхмэ, пхъэбгъур 

нэхъ тыншу
къытесчынкъэ

ЗЭГУЭРЫМ, Хъуэжэ ахъшэ жьгъей 
ибжу здэщысым, зы щай Iэпыхури, 
унэ лъэгум идза пхъэбгъу зэгуэкIам 
дэхуащ. Къеплъащ-неплъащ, ауэ 
щай закъуэм щхьэкIэ пхъэбгъур къы-
тримыудмэ нэхъыфIу къилъытащ. 
Абы иужькIэ зэман заули дэкIащ, 
арщхьэкIэ щайр Хъуэжэ и гум къы-
щIитхъырти, зыщигъэгъупщэну Iэ-
мал игъуэтыртэкъым, щыжейкIэ 
пщIы хьэ пIэу илъагъурт.

Апхуэдэу, щайр унэ лъэгу щIагъым 
къыщIихыжауэ зы жэщ гуэрым пщIы-
хьэпIэу илъэгъуауэ Хъуэжэ пщэд -
джыжьым къызэщыуащ.

- Гуащэ, щIэхыу зы дыщэ сом 
къызэт, - жриIащ и фызым.

Фызыр  къэтэджри, дыщэ сом 

Хъуэжэ  и  гушыIэхэр
 къритащ. Хъуэжэ ар пхъэбгъу зэхуа-
кумкIэ дидзу унэ лъэгу щIагъым 
 щIигъэхуэну хуежьащ, арщхьэкIэ 
зэхуаку гъуанэр цIыкIути, сомыр дэ-
хуэртэкъым. Фызым зыри къыгу-
рымыIуэу абы еплъу щытт. Щымы-
хъум Хъуэжэ уадэ къищтэри сомыр 
диукIэу  хуежьащ.

- Ана, делэ ухъуа, пщIэр сыт? 
АфIэкIа зы щай ди унагъуэм илъ-
къым. Дыщэ сом закъуэр пхъэбгъу 
зэхуакум сыт щIыдэбукIэр? - жиIащ 
фызым.

- А делэ, тхьэмахуитI ипэкIэ зы щай 
сIэпыхури дэхуауэ щIэлъщи, щай за-
къуэм щхьэкIэ пхъэбгъур къытезудын 
си гум идэркъым. Иджы мы дыщэ 
сомри дэзгъахуэмэ, нэхъ тыншу 
пхъэбгъур къытезудынщи, щайри и 
гъусэу сомыр къыдэсхыжынщ, - 
жиIащ Хъуэжэ.

Ер уи унэм имыхьэкIэ, 
сыщыбгъэуащ

БЖЭГЪУИЩЭ къэшэн хуейти, и 
 къуэр здишэри, Хъуэжэ мэз кIуат. 
Бжэгъухэри къыпаупщIщ, яухъуэн-

щIыжри гум деж къралъэфэлIэ-      
жащ.

 - КъакIуэ иджы, гум идгъалъхьэ, уэ 
къызэптынщ, сэ сыбжурэ бжэгъухэр 
гум зэгъэзэхуауэ ислъхьэнщ, - жиIэри 
Хъуэжэ гум иуващ.

Япэ дыдэу и къуэм кърита бжэгъу 
закъуэр «мыр зы», - жиIэри, Хъуэжэ 
гум ирилъхьащ. Хъуэжэ и къуэм игу 
къеуащ и адэм «зым» алыхьыр зэры-
ды щIимыгъуар.

- Дадэ, «зы, зыр Алыхьырщ» жы-
пIэр къэ?

- Ер уи унэм имыхьэкIи, уи Алыхь 
кIуэда, сыщыбгъэуащ! - жиIэри 
 Хъуэжэ гум ирилъхьа бжэгъу закъуэр 
и къуэм къритыжащ: - щIэрыщIэу 
къы зэтыжи изгъэлъхьэж!

Ар хьэлу
къыпхуэнэнщи, уэри 
абы утекIуэдэжынщ

ХЪУЭЖЭ и шы пэхужьыр щIищIэ-
ри, къалэм кIуэну ежьащ. Куэдрэ  кIуа, 
мащIэрэ кIуа, зы псы шэд гуэрым             

щикIым, шыр зыщIэувыIыкIри, ет-
хауэу щIидзащ. «Но-о!» - жиIэри 
 хъуакъым, «но-о!» - жиIэри хъуа-
къым. ЧынутIкIэ фIыуэ иубэрэжьащ, 
арщ хьэкIэ етхауэ фIэкIа, шым зигъэ-
хъейртэкъым.

Зыри щымыхъум:
- Ей, си шы пэхужь мыгъуэ, ар 

хьэлу къыпхуэнэнщи, уэри абы 
утекIуэ дэ жынщ, итIанэ уигу сы-
къэгъэкIыж! - жиIэри, Хъуэжэ и 
 чынутIыжьри шым жьэхидзэжщ, 
гури шыри абдежым къыщинэри, 
лъэсу езыр къалэм  кIуащ. Къы-
щыкIуэжым Хъуэжэ шыр къызыщи-
нам бгъэдыхьэрэ еплъмэ: шы пэху-
жьым и къупщхьэм фIэкIа зыри 
 игъуэтыжакъым - ар ды гъужьхэм 
яшхат.

ИужькIэ Хъуэжэ шым и къупщхьэм 
зыхуигъазэри жиIащ:

- БжесIатэкъэ а уи хьэлыжьым 
узэрытекIуэдэжынур!

Лъэпкъ  проектхэр

ХьэщIэлI (Насып) Заирэрэ тхыгъэр зеймрэ.

2019 гъэм щегъэжьауэ Къэбэрдей-Балъ-
къэрыр хэтщ «Псы къабзэ» федеральнэ 
проектым ипкъ иткIэ лажьэ «ПсэупIэмрэ 
 къалэ щыIэкIэмрэ» лъэпкъ проектым. 
Абы и къа лэн нэхъыщхьэу щы тыр цIы ху-
хэр зэфэн псы къабзэкIэ къызэгъэпэ щы-
нырщ, псом хуэмыдэу, псыр зэрыкIуэ 
бжьамий нэхъыщхьэхэр здынэмыс щIы-
пIэ хэм щыпсэухэр. 

2023 ГЪЭМ унафэ щыIащ псы къабзэ 
къы зэрыщIаш ухуэныгъэхэр республикэм 
и жылагъуэ 13-м щрагъэ кIуэкIыну. Сэр-
макъ, Нартан, Лэскэн ЕтIуанэм, Къулъ-
къу жын Ипщэмрэ Ищхъэрэмрэ псы къы-
зэ ры щIаш я ухуэныгъэхэр зэ рагъэ пэ щы-
жащ, Кубарэ Былымрэ къыщIэшы пIэ щIэ -
хэр щагъэуващ. Абы нэмыщI, Былым псы 
хъу мапIэу тIу щаухуащ, абы екIуалIэ 
бжьа мийхэр зэрахъуэ кIащ. 

Лашынкъей псынэпсыр зэрылъадэ хъу-
мапIэр зэ рагъэпэщыжащ. Шэрэдж Ищ-
хъэрэм псы къы зэ рыщIаш ухуэныгъэ ща-
гъэу ващ, Анзорей жылэм псыр зэрыкIуэ и 
бжьамийхэр щызэрахъуэкIащ. Тэрч къалэ-
ми псы къызэрыщIаш ухуэныгъэм ехьэлIа 
лэжьыгъэхэр и кIэм щыноблагъэ. 

Федеральнэ программэм лэжьэн щIи-

дзэн и пэ къихуэу республикэм псы 
 къы   зэ рыщIаш, ар зэрызэбгрыкI, къагъэ-
сэбэпар  зэ ры Iуаш бжьамийхэм ехьэлIа 
лэжьыгъэхэр щыщекIуэкIар 1960 -1970 гъэ-
хэрщ. Ахэр жьы зэрыхъуам, къы зэры зэ те-
щэхам къыхэкIыу псы къабзэр цIыхухэм 
 нэсу яIэрыхьэу щытакъым.  ИкIи лъэпкъ 
программэр Къэ бэр дей-Балъкъэрым зэры-
щылажьэ илъэсиплIым  къриубыдэу псы 
 къабзэ къы щIэшыпIэщIэхэр яу хуащ, язы-
ныкъуэ щыIахэр зэрагъэпэщыжащ иджы-
рей Iэмалхэр къагъэсэбэпу. НобэкIэ щIына-
лъэм ап хуэ дэ ухуэныгъэхэу щаухуамрэ    
щы зэрагъэпэщыжамрэ 50-м щIегъу. 

«Псы къабзэ» федераль нэ проектым и 
къалэн  нэхъыщхьэр дызыхуэкIуэ илъэ сым 
къэралым бжьамий нэхъыщхьэхэмкIэ псы 
къабзэ зыIэрыхьэ и цIы ху хэм я бжыгъэм 
хэгъэ хъуэнырщ.

Псори зэхэту къэбгъэлъагъуэмэ, лъэпкъ 
проектыр зэрылэжьэну илъэситхум - 2019 - 
2024 гъэхэм -  къриу быдэу псы къабзэкIэ 
къы   зэ рагъэпэщынущ къэралым щып сэу-
хэм ящыщу  нэхъапэм ар зыIэрымыхьэу 
щыта цIыху мелуани 5. Абы щхьэкIэ, псы 
къы щIэзыш, псыр Iузыш ухуэныгъэ 1624-рэ 
лажьэу яутIыпщынущ.

ХЬЭЩЫКЪУЕЙ Олег. 

Псы  къабзэкIэ  жылэр  къызэрагъэпэщ

Спорт  хъыбархэр

МЫ КЪЫДЭКIЫГЪУЭМ 
ЕЛЭЖЬАХЭЩ:

жэуап зыхь  сек ретарым и къуэ-             
дзэ ДыщэкI Соня, корректорхэу 
 Нэу жьокъуэ Заирэ (2, 3-нэ нап.), 
Инэрокъуэ Азэмэт (1, 4-нэ нап.).

КомпьютеркIэ газетым и теп-
лъэр ящIащ Дол Маринэ, Щома-
хуэ Марианнэ.

Сурэтхэм елэ жьар Бицу Жан-
нэщ.

ЩIэ
Дызэкъуэту

Къэбэрдей-Балъкъэрым СпортымкIэ и 
министерствэм къызэритамкIэ, Мэзкуу 
 къалэм и «Динамо» спорткомплексым 
иджыблагъэ щекIуэкIащ Урысей Феде-
рацэм кудомкIэ пашэныгъэр къыщы хьы-
ным хуэунэтIауэ ныбжьыщIэхэмрэ щIа-
лэгъуалэмрэ я зэхьэзэхуэ. Абы хэтащ 
къэралым и щIыналъэ 56-м я спортсмен 
 нэхъ лъэщхэм ящыщу 400-м щIигъу.

 
КАВКАЗ Ищхьэрэм и щIыналъэхэм я ко-

мандэ къыхэхам хэту Къэбэрдей-Балъкъэ-
рым щыщ цIыхуищ зэпеуэм щыIащ - Бет-
рожь Артур, Хутэ Беслъэн, Надзиров Идар 
сымэщ.

Илъэс 16 - 17 зи ныбжьхэм я деж зыкъы-
щызыгъэлъагъуэ Хутэ Беслъэн и хьэлъагъ 
елъытауэ зыхэта гупым дыщэ медалыр 
 къыщихьащ икIи зэпеуэм и чемпион цIэр 
къыфIащащ. Ди щIалэм и япэ увыпIэм и 
фIыгъэкIэ КИФЩI-м и командэ къыхэхар 
ещанэ хъуащ.

Хутэ Беслъэн зыгъасэр Щоджэн Русланщ. 
Фигу къэдгъэкIыжынщи, кудор 1981 гъэм 

къагупсыса спорт лIэужьыгъуэщ. Абы къе-

Кавказ Ищхъэрэм и щIыналъэхэм сам-
бэмрэ зауэ самбэмкIэ я зэхьэзэхуэу Шэ-
шэным и Шали къалэм иджыблагъэ ще-
кIуэкIам Къэбэрдей-Балъкъэрым и бэ-
накIуэхэм медалищ къыщахьащ. 

Я ХЬЭЛЪАГЪ елъытауэ зыхэта гупхэм 
Щоджэн Ислъамрэ (кг 88-рэ) Иванченкэ 
Викторрэ (кг 98-рэ) япэ увыпIэр яубыдащ, 
КъуэщIысокъуэ Идар (кг 58-рэ) етIуанэ 
 хъуащ.

ЩIалэхэр зэхьэзэхуэм хуагъэхьэзращ 
Ищенкэ Викторие, Ким Руслан, ГъущIапщэ 
Самир, Павел Иван сымэ.

Къэбэрдей-Балъкъэрым и командэм и 
тренер нэхъыжь Уэщхъун СулътIан къы зэ-

ЕгъэджакIуэхэмрэ гъэсакIуэхэмрэ я 
илъэ сым хыхьэу, Къэрал концерт гъэлъэ-
гъуапIэм Дунейпсо Арткомитетым, Тха-
кIуэхэм я дунейпсо зэгухьэныгъэм, гъуаз-
джэм и цIыхухэм щагъэлъэпIащ егъэ джэ-
ныгъэмрэ гъэсэныгъэмрэ хэлъхьэныгъэ    
ин хуэзыщIа цIыху пщIы бжыгъэхэр икIи 
 «Почетный наставник творческой молодё-
жи» дыщэ медалыр тыгъэ хуащIащ. 

ДУНЕЙПСО Арткомитетымрэ Урысейм и 
Лъэпкъ Арткомитетымрэ я вице-президент, 
ЮНЕСКО-м Кавказ Ищхъэрэм щэнхабзэм-
кIэ, егъэджэныгъэмрэ щIэныгъэмкIэ щиIэ 
къудамэм хэт, КъБР-м гъуазджэхэмкIэ щIыхь 
зиIэ и лэжьакIуэ Бейты гъуэн Iэуес медал-      
хэр зыхуагъэфэща егъэджакIуэ, гъэсакIуэ 
 нэхъыфIхэм яритыжащ. Абыхэм ящыщщ 
 КъБР-м Тхылъхэр фIыуэ зылъагъухэм я зэ-
гухьэныгъэм и унафэщI, республикэм и 

Жылагъуэ палатэм хэт Шинкарёвэ Наталье, 
урыс щэнхабзэр хъумэ нымкIэ «Птица счас-
тья» жылагъуэ зэгухьэ ныгъэм и унафэщI 
Бойкэ Наталье, Вовчок Маркэ и цIэр зезы -    
хьэ унэ-музейм и уна фэ щIым и къуэдзэ Лэ-
жьэрей Инессэ, КъБР-м щIыхь зиIэ и артист-
кэ Даур Иринэ, егъэджакIуэ зыбжанэ. 

- Си лэжьыгъэм и мыхьэнэр цIыхубэм, жы-
лагъуэм къызэралъытэр уасэншэщ! Абы и 
фIыгъэкIэщ сэ езым здыжа урыс цIыхубэ 
 фащэр утыку щызгъэлъэгъуэну Iэмал сы зэ-
риIар, икIи ар си дежкIэ гуапэщ! - жиIащ 
 Бойкэ Наталье. - Апхуэдэу республикэм и 
щIа лэгъуалэм щIэныгъэрэ гъэсэныгъэрэ 
етыным хэлъхьэныгъэ ин хуэзыщIа цIыхухэр 
зэрагъэлъапIэм, я лэжьыгъэм пщIэ зэры-
хуащIым уегъэгушхуэ.

БЖЬЫХЬЭ  Розэ. 
Сурэтыр  Къарей Элинэ  трихащ.

Музыкэ къэрал театрым 
дыгъэгъазэм и 12-м ще-
кIуэкIащ «Къэбэрдей-Балъ-
къэрым и тхьэIухуд-2023» 
лъэпкъ зэпеуэр. Абы щы-
текIуащ «Призвание» мед-
колледжым щеджэ Хьэбжо-
къуэ Тамилэ. Пшыхьыр ира-
гъэкIуэкIащ уэрэджыIакIуэ 
Теунэ Джэмалрэ Урыс Ми-
ланэрэ.

ТХЫДЭ дахэ къызыдекIуэкI 
зэхьэзэхуэм я зэфIэкI щеп-
лъыжащ зи ныбжьыр илъэс 
16-м щыщIэдзауэ 27-рэ хъу 
пщащэ зэкIуж икIи акъы-
лыфIэу 11. КъыжыIапхъэщ, 
мы гъэрей зэпеуэм «Мисс 
Рус ское радио» щIыхьыцIэр 
2007 гъэм зыхуагъэфэща 
Жы лэ Илонэ и щапхъэу зэ-
рыщытыр. Къэбгъэлъагъуэ-
мэ, хъыджэбзхэм я нэхъы-
бапIэр ди республикэм щоп-
сэу. Абыхэм  къадэкIуэу, зэ-
пеуэм и зэфIэкI щеплъыжащ 
Беларусым щыщ, Гъуаз - 
джэхэмкIэ Кавказ Ищхъэрэ 
къэ рал университетым ще-
джэ, абы щекIуэкIа «Мисс 
СКГИИ» зэхьэзэхуэм щы-
текIуа, илъэситI хъуауэ Нал-

Илъэсым  и  тхьэIухуд  Хьэбжокъуэ  Тамилэ
шык щыпсэу Клундук  Софьи. 

«Къэбэрдей-Балъкъэрым и 
тхьэIухуд-2023» зэпеуэм и 
къы зэгъэпэщакIуэ, продю-
сер, режиссёр икIи сцена -
рист Къамбий Амир жиIащ 
 нэ хъапэкIэ екIуэкIа мыпхуэдэ 
зэпеуэхэм Интернет IэIэтыр 
щыхабзэу щытами, мы гъэм 
абы зэхъуэкIыныгъэ зэры-
халъхьар. Музыкэ театрым 
кIуахэм Iэмал яIащ абы и 
щIыхьэпIэм деж щагъэува, 
тхылъымпIэ пхъуантэм зи 
сурэт тет, нэхъ ягу дыхьэ 
хъыджэбзым я Iэр хуаIэтыну. 

ЕгъэджакIуэ Iэзэхэм я нэIэм 
щIэту, хъыджэбзхэм мазэрэ 
ныкъуэкIэ зэхьэзэхуэм зыхуа-
гъэхьэзыращ: утыку итыкIэ, 
зыIыгъыкIэ, лъэдакъэ теты-
кIэ, къафэ, нэгъуэщIхэми. 
Жып Iэнуракъэ, лъэпкъ фа-
щэхэр къызыщыпсу, зэкIужу 
зыкъэзыгъэлъэгъуа дэтхэнэ 
пщащэми хуэфащэт тхьэIу -
худ щIыхьыцIэр. ЗэрытщIэщи, 
мыпхуэдэ зэпеуэхэм зэры-
щыхабзэу, фIым я фIыжыр 
къыхэхыныр зи къалэн къэп-
щытакIуэ гупым хэтхэми, да-
уи, я лэжьыгъэр тынштэ-
къым. 

КъэпщытакIуэ гупым хэ-
тащ модель IуэхущIапIэхэм-
рэ щэн хабзэ центрхэмрэ я 
лIыкIуэхэр, егъэджэныгъэм, 
спортым, хъыбарегъащIэ Iэ-
натIэхэм я лэжьакIуэ цIэры-
Iуэхэр, жылагъуэм щыщхэр, 
дахагъэмкIэ зэпеуэ зэмы-
лIэужьыгъуэхэм пашэ щы-
хъуа хэр. Абыхэм къапщытащ 
пщащэхэм я Iущагъыр, IэпэIэ-
сагъэр, я лъэпкъ фащэхэр 

зыхуэдэр, къафэхэм зэры-
хуэмыхамэр. Апхуэдэу Кав-
казым щызекIуэ хабзэхэм, 
лъэпкъ щэнхабзэм зэрыщы-
гъуазэр ягъэнэIуащ, зэпеуэр 
езыгъэкIуэкIым и упщIэхэм 
жэуап иратащ, я акъыл жана-
гъэр къагъэлъагъуэу. 

Пшыхьыр и кIэм щынэбла-
гъэм, къэпщытакIуэ гупым хэт 
Къардэн Залинэ жиIащ «Къэ-
бэрдей-Балъкъэрым и тхьэ-

Iуэхуд-2023» щIыхьыцIэр 
Хьэб жокъуэ Тамилэ зэры хуа-
гъэ фэщар. Зэпеуэм зэрихаб-
зэу, нэгъабэ мыпхуэдэ зэпе-
уэм щытекIуа Гулиевэ Зуль-
фия и тажыр иритащ Тамилэ. 
Япэ вице-мисс хъуащ Тау 
 Дианэ. ЕтIуанэ вице-миссыр 
Хьэ лышх Алинэщ. ТекIуахэм 
яхуэупсащ щIыхь тхылъхэмрэ 
саугъэтхэмкIэ. 

Зэхьэзэхуэр щIэщыгъуэ икIи 
гукъинэж хъуащ. Ар къызэ-
зыгъэпэщахэм мыбыкIэ къа-
лэну зыхуагъэувыжар щIалэ-
гъуалэр лъэпкъ щэнхабзэм 
драгъэхьэхыныр, пщащэхэм    
я дахагъэр, акъылыфIагъэр, 
щэныфIагъэр къагъэлъэ гъуэ-
ныр, зэфIэкI зиIэхэр къагъэ-
нэIуэныр, нэхъри зрагъэу-
жьынырти, къехъулIауэ жыпIэ 
хъунущ. 

Пшыхьыр ягъэдэхащ рес-
публикэм и артист цIэры-
Iуэхэм. Зэпеуэр ирагъэкIуэ-
кIащ КъБР-м ЩIалэгъуалэм я 
IуэхухэмкIэ и министерствэр я 
дэIэпыкъуэгъуу.

ТЕКIУЖЬ  Заретэ. 
Сурэтхэр  Къарей  Элинэ 

трихащ. 

Зи къалэн зыгъэзащIэу хэкIуэда журналистхэм я фэеплъ 
махуэм, дыгъэгъазэм и 15-м, Урысей гвардием ведомствэм 
хэмыт и хъумакIуэ къудамэм и лэжьакIуэхэм Iуащхьэмахуэ 
куейм хыхьэ Терскол жылагъуэм щыгъуэ пэкIу щрагъэ-
кIуэкIащ.

ХАБЗЭ зэрыхъуауэ, ар щызэхэтащ жылагъуэм и лъагапIэ -
хэм ящыщ зым щагъэува фэеплъым деж. Абы кърихьэлIащ 
«Эльбрусские новости» район газетым и редактор нэхъыщ хьэ 
Газаевэ Зухра, Урысей гвардием и управленэу КъБР-м щыIэм 
и офицер, полицэм и подполковник КIэфо Залым,  республикэм 
и Iуащхьэмахуэ районым щыIэ хъумакIуэ къу дамэм и гупыр. 

КIэфо Залым тепсэлъыхьащ фэеплъым зи цIэр тетха, ве-
домствэм и дзэ журналистхэу, зауэ командировкэхэм къи-
мыкIыжахэу Урысей гвардием и пресс-IуэхущIапIэм и офи -
цер, полковник Постнов Сергейрэ «На боевом посту» жур-
налым и корреспондент Ягодин Анатолийрэ я къекIуэкIыкIам. 

- Зи къалэным фIыуэ хэзыщIыкI а офицерхэм я гъащIэр 
ятащ ди къэралым папщIэ. Дэ тхъумэн, къытщIэхъуэ щIэблэм 
ядгъэщIэн хуейщ абыхэм я фэеплъыр, - жиIащ КIэфом. 

Газаевэ Зухра къыхигъэщащ фэеплъ махуэм мыхьэнэшхуэ 
зэриIэр: 

- Дигу къыдогъэкIыж, зи къалэнхэр жылагъуэ псом яфI 
пылъу, пэжу езыхьэкIахэр. Дэ тщыгъупщэ хъунукъым я IэщIа-
гъэм хуэпэжахэр. 

Къызэхуэсахэр журналист хэкIуэдахэм пщIэ хуащIу да-
къикъэкIэ щымри, фэеплъым деж удз гъэгъахэр щагъэтIы-
лъащ.

БАХЪСЭН  Азэмэт.

«Сэлэтым деж кIуэ  письмо» урысейпсо Iуэ хум 
хыхьэу, Налшык къалэм и курыт еджапIэ №33-м 
щеджэхэм Урысей гвардием и лэ жьа кIуэхэу дзэ 
къалэ ныр езы хьэкIхэм письмохэр хуатхащ. 

Лъэпкъым и къэкIуэнум те-
гузэвыхь, абы и зэфIэкIхэм 
кIэлъыплъ, ахэр зыфIэгъэщIэ-
гъуэн дэтхэнэри щыгъуазэщ 
«Адыгэ дуней» лъэпкъ фон-
дым и лэжьыгъэ купщIафIэм. 
Адыгэбзэр, лъэпкъ хабзэмрэ 
щэнхабзэмрэ хъумэным зи 
 мурадхэр хуэунэтIа зэгухьэ-
ныгъэм и Iэр зыхунэмысыр 
укIуэдыж, цIыхухэр зэшэ-
лIэным, IуэхущIафэкIэ къы-
хэщ хэр гъэлъэпIэным деж ще-
гъэжьауэ. 

ПЕДАГОГИКЭ щIэныгъэхэм-
кIэ кандидат, «Адыгэ дуней» 
лъэпкъ фондым и унафэщI 
ХьэцIыкIу Рае щыгъуазэ ды-
зэрищIамкIэ, иджыри зы IуэхуфI 

«Автодор» къэрал компанием и 
Кубокыр алыдж-урым бэнэкIэмкIэ 
къэхьыным хуэунэтIа урысейпсо 
зэхьэзэхуэ иджыблагъэ Тэтэр-
станым щекIуэкIащ. Абы хэтащ           
УФ-м и щIыналъэ 35-м я спортсмен 
350-м нэблагъэ. 

КЪЭБЭРДЕЙ-Балъкъэрым щыщ 
щIа лэхэм зэпеуэм медалитху къы-
щахьащ. 

Я хьэлъагъ елъытауэ зыхэта гуп-
хэм япэ щыхъуащ ХъуэкIуэн Альберт 
(кг 60), Псэун Станислав (кг 82-рэ), 
Щад Уэсмэн (кг 130-рэ). Дыжьын ме-
далхэр къахьащ Бэлэтокъуэ Уэс-
мэнрэ (кг 72-рэ) Щамырзей Къан-
темыррэ (кг 82-рэ).

АЛЫДЖЫКЪУЭ  Руслан. 

Журналистхэр ягу къагъэкIыж

ЕгъэджакIуэхэмрэ гъэсакIуэхэмрэ ягъэлъапIэ

Сэлэтхэм папщIэ
зэхешэ абы, «Дэнлъэч» фIи щауэ 
студие къызэригъэпэщауэ. Абы 
ирагъэблагъэ адыгэ IэщIа-
гъэхэм зыхуэзыгъэсэну хуейхэр. 

Зэхуэдэу сабийхэри балигъ-
хэри студием Iэзэ щыхуэхъуфы-
нущ тхыпхъэхэр зэхэлъхьэным, 
уагъэ зэращI щIыкIэм, дэнлъэ-
чым, дыщэидэм. 

Зи гугъу тщIа IэщIагъэхэм щы-
хуагъэсэнущ щIыпIищым: Нал-
шык къалэм Нэгумэм и цIэр 
зезыхьэ и уэрамым тет унэ             
№45-м, Хьэтуей къуажэм Щэн-
хабзэмкIэ и унэм (Бэраум и цIэр 
зезыхьэ уэрам, 17) и етIуанэ къа-
тым тет «Нало-Центр» IуэхущIа-
пIэм, Кэнжэ къуажэм Щэнхаб-
зэмкIэ и унэм (Колхознэ уэрам, 
15а). 

УпщIэ зиIэхэр 8-903-497-35-25 
телефонымкIэ фыпсалъэ хъу-
нущ.

Фондым къызэригъэпэщауэ 
зи лэжьыгъэр ирашажьэ «Дэн-
лъэч» студием теухуа тхыгъэ 
 нэхъ убгъуа ди газетым и къы дэ-
кIыгъуэхэм ящыщ зым тетынущ. 

ИСТЭПАН Залинэ. 

АБЫХЭМ фIыщIэ хуащI 
псэемыблэжу я къалэныр 
зэрагъэзащIэм папщIэ, 
йохъуэхъу я унэм узын -
шэу къэгъэзэжыну. Са-
бийхэм я письмохэр гуапэ 
ящохъу зыхуатххэм. 

Махуэ къэс зи гъащIэм 
емыблэж дзэ къулыкъу-
щIэхэмрэ лэжьакIуэхэмрэ 
гурэ псэкIэ дакъуэтыным 
мыхьэнэшхуэ иIэщ. Мыгу-
вэу письмохэр яIэрыдгъэ-
хьэнущ зыхуатхахэм, - 
къыхигъэщащ Урысей 
гвар дием и управленэу 
КъБР-м щыIэм и офицер, 
полицэм и подполковник 
КIэфо Залым. 

ШколакIуэхэм я письмо-
хэр ягъэщIэрэщIащ су рэт-
хэмкIэ, усэхэмрэ хъуэхъу-
хэмкIэ  

УАРДЭ  Женя. 

Чемпион хъуауэ 
къегъэзэж

жьапIэ хуэхъуар Японием къуэкIыпIэ зауэ 
спорт лIэужьыгъуэхэмкIэ и мастер Такаси 
Адзумэ и жэрдэмырщ. Кудор зэхэтщ кара-
тэм, каратэ-кёкусинкайм, дзюдом, самбэм, 
боксым, тайскэ боксым щыщ пкъыгъуэ-
хэмкIэ. УщызауэкIэ хьэрхуэрэгъум и щхьэ-
пхэтIыгум, щIыбагъым, щахэм уеуэ хъуну-
къым. 

Спортсменым и шынагъуэншагъэр къы-
зэрагъэпэщу, утыкум щихьэкIэ абы хуащIа 
пыIэр щхьэрыгъын хуейщ. 

Хъарзынэу  зыкъагъэлъагъуэ

ЗэфIэкI
лъагэхэр яIэу

рыджиIамкIэ, зэхьэзэхуэм къыщыхэжа-
ныкIахэр хэтынущ етIанэгъэ Урысей Феде-
рацэм самбэмкIэ и чемпионату Свердловс-
кэ областым щыщ Верхняя Пышмэ къалэм 
щекIуэкIынум. 

рыджиIамкIэ, зэхьэзэхуэм къыщыхэжа-

Кубокым щIобэн

Псыхъурей жылэм дэт сабий садым 
 «Къуажэхэм зегъэужьын» къэрал пэхуэ-
щIэм хиубыдэу иращIылIэ лэжьыгъэхэр 
куэд мыщIэу зэфIагъэкIынущ.

1983 гъэм яухуа унэм и унащхьэм, блын-
хэм, унэлъэгухэм ныкъусаныгъэ щхьэ хуэ хэр 
ягъуэтат, лэжьыгъэ кууи нобэм къэс ира-
щIылIатэкъым. Мы махуэхэм Iуэхур здынэ-
сар къипщытащ щIыналъэ адми нистрацэм 
и Iэтащхьэ Балъкъыз Артур. Абы къызэры-
хигъэщамкIэ, пэшкIуэцI, унэ щIыб лэжьы-
гъэхэр и кIэм нагъэсащ. Ап хуэдэу егугъуу 
зыхуей хуагъэзащ инженер хуэIухуэщIэхэр, 
бжэ-щхьэгъубжэхэр, псыр зрикIуэ бжьамий-
хэр, шхапIэр, сабий джэгупIэр, унащхьэр. 
ИлъэсыщIэм ирихьэлIэу лэжьыгъэ псори и 
кIэм нагъэсынущ.

А къуажэм Къатхъэным и цIэр зезыхьэ и 
уэрам нэхъыщхьэм километри 6,5-рэ зи 
кIыхьагъ лъэс зекIуапIэ щаухуащ. Абы 
 жы лэм и теплъэр нэхъри иригъэфIэкIуащ, 
IуэхущIапIэ щхьэхуэхэм уекIуэлIэнри куэдкIэ 
нэхъ тынш хъуащ.

Апхуэдэ лэжьыгъэхэр щызэфIагъэкIащ 
Ислъэмей къуажэм и Надречнэ уэрамымрэ 
Чыпым и цIэр зезыхьэ уэрамды хьэмрэ, Хьэ-
тIохъущыкъуей жылэм Iэпщэм и цIэр зезы-

ЗэIущIэхэр

хьэ уэрамым щыщу километри 2,6-рэ зэ-
рагъэпэщыжащ. Бахъсэн щIыналъэм мы 
илъэсым къриубыдэу зэIузэпэщ щащIащ 
 метр зэбгъузэнатIэ мини 2-м нэблагъэ. Лъэс 
зекIуа пIэщIэхэр, зыгъэпсэхупIэ щIыпIэхэр 
къы щызэIуахащ Бахъсэнёнкэ, Къулъкъужын 
Ищхъэрэ къуажэхэми. «ГъуэгуфI шына гъуэн-
шэхэр» лъэпкъ пэхуэщIэм хиубыдэу Зеи-         
къуэ щаухуащ Дыгъэмыхъуэ хьэблэр къэрал 
гъуэгу нэхъыщхьэм пызыщIэ лъэмыж.

ШЭРЭДЖ  Дисэ. 

нэмыщI, абы хэтащ Осетие 
Ищхъэрэ - Аланием, Шэ-
шэным, Дагъыстэным, Къэ-
рэшей-Шэрджэсым я спор-
тсмени 100-м щIигъу.

ЗЭХЬЭЗЭХУЭХЭМ къа-
рикIуахэр зэхалъхьэжа нэ-
ужь, ди республикэм и гъэ-
сэнхэу Къазий Ибрэ хьим, 
Занкишиев Имран, Тау Иб-
рэхьим, Жыгун Саб ринэ, 
 Гъубжокъуэ Арсен, Сэбаншы 
Динарэ, Къардэн Темырлан, 
Токъмакъ Мила нэ, Къызэрыс 
Идар, Бэ гъуэт Албэч сымэ 
япэ увы пIэр къахьащ. 

Зэпеуэхэм я кIэух зэхьэ-
зэхуэхэм щыбэнахэр хэты-
нущ Урысей Федерацэм и 
чемпионатрэ пашэныгъэр 
къэхьыным хуэунэтIа зэ хьэ-
зэхуэу 2024 гъэм екIуэкIы-
нум. 

Къэбэрдей-Балъкъэ рым СпортымкIэ и ми нистерст вэм 
и пресс-Iуэху щIапIэм къызэритамкIэ, Налшык къалэм 
иджыблагъэ ще кIуэкIащ Кавказ Ищхъэрэм и щIына-
лъэхэм сумомкIэ я япэ чемпионатрэ пашэныгъэр 
къэхьыным хуэунэтIа зэ хьэзэхуэрэ. КъБР-м и  командэм 


